
Улсын Их Хурлын 2015 оны намрын ээлжит чуулганы

Нийгмийн бодлого, боловсрол, соёл, шинжлэх ухааны

 байнгын хорооны 12 дугаар сарын 01-ний өдөр /Мягмар

гараг/-ийн хуралдааны гар тэмдэглэл


Нийгмийн бодлого, боловсрол, соёл, шинжлэх ухааны байнгын хорооны дарга Д.Батцогт ирц, хэлэлцэх асуудлыг танилцуулж хуралдааныг даргалав.

Хуралдаан ирвэл зохих 19 гишүүнээс 10 гишүүн ирж, 52.6 хувийн ирцтэйгээр 10 цаг 26 минутад Төрийн ордны “Б” танхимд эхлэв.

Чөлөөтэй: С.Дэмбэрэл, Д.Сарангэрэл, Л.Энх-Амгалан;


Эмнэлгийн чөлөөтэй: Д.Арвин, Л.Эрдэнэчимэг;


Тасалсан: З.Баянсэлэнгэ, Я.Санжмятав.

Нэг. Хамтын тэтгэврийн тухай хуулийн төсөл /эцсийн хэлэлцүүлэг/

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.

Хуулийн төслийг эцсийн хэлэлцүүлэгт бэлтгэсэн тухай ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн А.Бакей танилцуулав.


Танилцуулгатай холбогдуулан Улсын Их Хурлын гишүүдээс асуулт гараагүй болно. 


Улсын Их Хурлын гишүүн С.Эрдэнэ үг хэлэв.

Д.Батцогт: 1. Төслийн 5.1-д хамтын тэтгэвэр авах эрх үүссэн иргэнд олгох хамтын тэтгэврийн хэмжээг хүн амын амьжиргааны баталгаажих доод түвшин, үнэ ханшийн өөрчлөлттэй уялдуулан Засгийн газар жил бүр тогтоох бөгөөд хамтын тэтгэвэр нийгмийн даатгалын сангаас олгох бүрэн тэтгэврийн доод хэмжээний 20 хувиас багагүй байна. “Хамтын тэтгэвэр олгох хугацааны хамрах хүрээг Засгийн газар журмаар тогтооно.” гэсэн саналыг дэмжье гэсэн санал хураалт явуулъя.



Зөвшөөрсөн

10


Татгалзсан


1



Бүгд



11


90.9 хувийн саналаар санал дэмжигдлээ.


Уг саналтай холбогдуулан Улсын Их Хурлын гишүүн Д.Хаянхярваагийн тавьсан асуултад ажлын хэсгийн ахлагч, Улсын Их Хурлын гишүүн А.Бакей хариулж, тайлбар хийв.

2. Төслөөс 9.2-ыг хасах саналыг дэмжье гэсэн санал хураалт явуулъя.


Зөвшөөрсөн

11


Татгалзсан


0



Бүгд



11


100 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн А.Бакей Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 34 минутад хэлэлцэж дуусав.

Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх О.Баяраа нар байлцав.

Төслийн анхны хэлэлцүүлэгтэй холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн С.Эрдэнэ хуулийн төслийг анхны хэлэлцүүлгээр нь батлах горимын санал гаргав.

Д.Батцогт: Улсын Их Хурлын гишүүн С.Эрдэнийн гаргасан, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжье гэсэн санал хураалт явуулъя.


Зөвшөөрсөн

11


Татгалзсан


 0



Бүгд



11


100 хувийн саналаар горимын санал дэмжигдлээ.

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн санал хураалт явуулъя.


Зөвшөөрсөн

11


Татгалзсан


 0



Бүгд



11


100 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн О.Отгонбаяр Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 43 минутад хэлэлцэж дуусав.

Гурав. Ажлын хэсэг байгуулах тухай Байнгын хорооны тогтоолын төслүүд

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Эмнэлгийн тусламж, үйлчилгээний тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн С.Одонтуяа, гишүүдэд Улсын Их Хурлын гишүүн Д.Батцогт, З.Баянсэлэнгэ, С.Дэмбэрэл, Ё.Отгонбаяр, Д.Сумъяабазар, Л.Энх-Амгалан нар ажиллахаар тогтов.

Д.Батцогт: Эмнэлгийн тусламж, үйлчилгээний тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тухай Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

10


Татгалзсан


1



Бүгд



11


90.9 хувийн саналаар Байнгын хорооны тогтоол батлагдлаа.


Монголын Улаан загалмай нийгэмлэгийн эрх зүйн байдлын тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Я.Содбаатар, гишүүдэд Улсын Их Хурлын гишүүн А.Бакей, Д.Батцогт, С.Одонтуяа, Ё.Отгонбаяр, Д.Сарангэрэл, Д.Хаянхярваа нар ажиллахаар тогтов.


Д.Батцогт: Монголын Улаан загалмай нийгэмлэгийн эрх зүйн байдлын тухай хуулийн төслийг хэлэлцүүлэгт бэлтгэх үүрэг бүхий ажлын хэсэг байгуулах тухай Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

12


Татгалзсан


 0



Бүгд



12


100 хувийн саналаар Байнгын хорооны тогтоол батлагдлаа.



Уг асуудлыг 11 цаг 48 минутад хэлэлцэж дуусав. 

Дөрөв. Хөдөлмөрийн тухай /шинэчилсэн найруулга/ болон холбогдох бусад хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Хөдөлмөрийн сайд Г.Баярсайхан, Хөдөлмөрийн яамны төрийн нарийн бичгийн дарга Р.Эрдэнэбүрэн, мөн яамны Хөдөлмөрийн харилцааны бодлого зохицуулалтын газрын дарга Д.Алимаа, тус газрын Хөдөлмөрийн хууль тогтоомж хариуцсан мэргэжилтэн Т.Гантулга, Монголын ажил олгогч эздийн нэгдсэн холбооны гүйцэтгэх захирал Х.Ганбаатар, мөн холбооны ерөнхийлөгчийн зөвлөх Д.Нармандах, Монголын үйлдвэрчний эвлэлийн холбооны ерөнхий нарийн бичгийн дарга Г.Адъяа, Монголын үйлдвэрчний эвлэлийн холбооны Хөдөлмөр, нийгмийн бодлогын газрын дарга Ц.Отгонтунгалаг, Удирдлагын академийн багш Б.Уранцэцэг нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Хуулийн төслийг анхны хэлэлцүүлэгт бэлтгэсэн тухай ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн А.Тлейхан танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн А.Бакей, Ё.Отгонбаяр нарын тавьсан асуултад ажлын хэсгийн ахлагч, Улсын Их Хурлын гишүүн А.Тлейхан, Хөдөлмөрийн сайд Г.Баярсайхан, Монголын ажил олгогч эздийн нэгдсэн холбооны гүйцэтгэх захирал Х.Ганбаатар, Монголын үйлдвэрчний эвлэлийн холбооны ерөнхий нарийн бичгийн дарга Г.Адъяа нар хариулж, тайлбар хийв.

Улсын Их Хурлын гишүүн Д.Сумъяабазар санал хэлэв.


Хөдөлмөрийн тухай хуулийн төслийн талаар ажлын хэсгээс гаргасан зарчмын зөрүүтэй саналын томьёоллоор санал хураалт явуулав.
Нэг. Зарчмын зөрүүтэй саналын томьёолол:

Д.Батцогт: 1.Төслийн “2.1.1-2.1.3” дахь заалтын “хөрөнгө оруулалттай” гэснийг тус тус хасах саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

2.Төслийн 4.1.7 дахь заалтын “салбар” гэсний өмнө “байгууллагын түвшинд ажил олгогч, үйлдвэрчний эвлэл, хэрэв ийм байгууллагагүй бол ажилтны төлөөлөгчид,” гэж нэмэх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

3.Төслийн 4.1.17 дахь заалтыг доор дурдсанаар өөрчлөн найруулах:



“4.1.17.“цалин, хөлс” гэж ажилтны үндсэн цалин, нэмэгдэл, нэмэгдэл хөлс, шагнал, урамшууллыг;” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

4.Төслийн 4.1.18, 23.1.8 дахь заалт, 47.2 дахь хэсгийн “гэр бүлийн онцлог хариуцлага бүхий ажилтныг халахгүй байх,” гэснийг болон 87 дугаар зүйлийг тус тус хасах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

5.Төслийн 13.1.1 дахь заалтын “цуцлах” гэснийг “дуусгавар болгох” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

6.Төслийн 13.3.3 дахь заалтын “эрх чөлөөнд” гэснийг “эрх чөлөө, хууль ёсны ашиг сонирхолд” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

7.Төслийн 13.3.8 дахь заалтын “хөдөлмөр эрхлэлтийн харилцаатай холбоо бүхий шийдвэр гаргах үйл ажиллагаанд ажилтны төлөөллийг орох боломжоор хангах;” гэсэн өгүүлбэрийг хасах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

8.Төслийн 14.3.6 дахь заалтыг доор дурдсанаар өөрчлөн найруулах:



“14.3.6.албан үүрэг, мэргэжлийн үйл ажиллагааны дагуу танилцсан, олж мэдсэн нууцыг хадгалах;” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

9.Төслийн 20.1 дэх хэсгийн “Ажил олгогч нь аж ахуйн нэгж, байгууллагынхаа ажилтны төлөөлөгчидтэй хэлэлцсэний үндсэн дээр тухайн түвшний салбар, үйлдвэрлэл, мэргэжлийн хамтын гэрээний хүчин төгөлдөр үйлчлэх хугацаанд нэгдэн орж болно.” гэсэн өгүүлбэрийг “Мэргэжил, үйлдвэрлэлийн салбарын хамтын гэрээ нь тухайн салбарын ажил олгогч, ажилтанд хамаарч үйлчилнэ.” гэж өөрчлөх саналыг дэмжье гэсэн санал хураалт явуулъя. 


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

10.Төслийн 25.3 дахь хэсгийг хасах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12


91.7 хувийн саналаар санал дэмжигдлээ.

11.Төслийн 26.1 дэх хэсгийг доор дурдсанаар өөрчлөн найруулах:

“26.1.Хамтын гэрээнд түүнд оролцогч талууд гарын үсэг зурснаар хүчин төгөлдөр болно.” гэсэн саналыг дэмжье гэсэн санал хураалт явуулъя.


Зөвшөөрсөн

11


Татгалзсан


1



Бүгд



12


91.7 хувийн саналаар санал дэмжигдлээ.

12.Төслийн 28 дугаар зүйлд доор дурдсан агуулгатай “28.7” дахь хэсэг нэмэх:


“28.7.Хөдөлмөр эрхлэлтийн харилцаанд ажилтантай хөлсөөр ажиллах, эсхүл ажил гүйцэтгүүлэх гэрээ байгуулан ажиллахыг хориглоно.” гэсэн саналыг дэмжье гэсэн санал хураалт явуулъя.


Зөвшөөрсөн

12


Татгалзсан


 0



Бүгд



12


100 хувийн саналаар санал дэмжигдлээ.

13.Төслийн 29.2 дахь хэсгийг доор дурдсанаар өөрчлөн найруулах:



“29.2.Энэ хуулийн 29.1.1-29.1.4 дэх заалтад заасан хөдөлмөрийн гэрээний хугацаа дуусмагц ажил олгогч ажилтантай тохиролцон хөдөлмөрийн гэрээг сунгаж болох бөгөөд талууд цуцлах санал тавиагүй бол уг гэрээг анх байгуулсан хугацаагаар сунгагдсанд тооцно.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

14.Төслийн “32.8” дахь зүйлийг хасах саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

15.Төслийн 43.1.2-ын “цуцлагдсан” гэсний дараа “буюу дуусгавар болгосон тухай ажлын байран дахь хамтын ажиллагааг дэмжих хороо, сум, дүүргийн хөдөлмөрийн маргаан зохицуулах гурван талт хорооны шийдвэрийг ажил олгогч хүлээн зөвшөөрсөн,” гэж нэмэх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

16.Төслийн 44.1.5 дахь заалтыг доор дурдсанаар өөрчлөн найруулах:



“44.1.5.өмнө нь ажиллаж байсан хүнийг ажлын байранд эгүүлэн тогтоосон тохиолдолд уг ажлын байранд хөдөлмөр эрхэлж буй ажилтан ажил үүргээ үргэлжлүүлэн гүйцэтгэх боломжгүй болсон” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

17.Төслийн 44.1.7 дахь заалтын “болох нь зохих журмаар тогтоогдсон” гэснийг “болохыг холбогдох хуулийн дагуу шүүх тогтоосон” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

18.Төслийн 46.6 дахь хэсгийн “нэг сарын өмнө мэдэгдэнэ.” гэснийг “гуч хоногийн өмнө бичгээр мэдэгдэл өгч гарын үсэг зуруулах бөгөөд хэрэв ажилтан мэдэгдэлд гарын үсэг зурахаас татгалзвал энэ тухай тэмдэглэл үйлдсэнээр мэдэгдэл өгсөнд тооцно.” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

19.Төслийн 47.1 дэх хэсгийн “мэдэгдэж” гэсний өмнө “бөөнөөр халах үндэслэл, хамрагдах ажлын байрны нэр, ажлаас халах хугацааг” гэж нэмэн, “Мэдэгдэлд бөөнөөр халах үндэслэл, хамрагдах ажлын байрны нэрс, орон тоо, ажлаас халах хугацаа, хэлбэрийг тусгана.” гэснийг хасах саналыг дэмжье гэсэн санал хураалт явуулъя. 


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

20.Төслийн 47.3-ын “тухай” гэсний дараа “энэ хуулийн 46.6 дахь хэсэгт заасны дагуу” гэж нэмэх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

21.Төслийн 51.1.1 дэх заалтын “нэг мэргэжлийн буюу өөр мэргэжлийн боловч” гэснийг хасах саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12



83.3 хувийн саналаар санал дэмжигдлээ.

22.Төслийн 53.2 дахь заалтын “Мэргэжлийн холбоод” гэснийг “Мэргэжлийн боловсрол, сургалтын салбар зөвлөл” гэж, “тодорхойлолтыг” гэснийг “лавлахыг” гэж тус тус өөрчлөх саналыг дэмжье гэсэн санал хураалт явуулъя. 


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

23.Төслийн 57.1 дэх заалтын доор дурдсанаар өөрчлөн найруулах:


“57.1.Илүү цагаар болон долоо хоногийн амралтын өдөр ажилласан ажилтныг нөхөн амруулаагүй бол түүнд нэг аравны тав дахин, түүнээс дээш хэмжээгээр нэмэгдүүлсэн цалин, хөлс олгоно.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

24.Төслийн 57.4 дэх хэсгийн “болон долоо хоногийн амралтын өдөр” гэснийг хасч, “дундаж цалин” гэсний өмнө “нөхөн амруулаагүй бол” гэж нэмэх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.
      25.Төслийн 69 дүгээр зүйлд доор дурдсан агуулгатай “69.5” дахь хэсэг нэмэх:
 


“69.5.Газрын доор ажиллах ажлын цагийн үргэлжлэл долоон цагаас илүүгүй байна.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

26.Төслийн 74.3 дахь хэсгийг доор дурдсанаар өөрчлөн найруулах:


“74.3.Эрх бүхий байгууллагаас тухайн ажлын байрыг хөдөлмөрийн бус нөхцөлд хамруулахаар тогтоосон бол ажил олгогч ажилтны ажлын цагийг богиносгох үүрэгтэй.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.
27.Төслийн 81.1-ийн “ээлжийн амралтын оронд мөнгөн урамшуулал олгоно.” гэснийг “олгох” гэж өөрчлөх саналыг дэмжье гэсэн санал хураалт явуулъя. 


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

28.Төслийн 81.3 дахь хэсгийг доор дурдсанаар өөрчлөн найруулах:


“81.3.Ажилтны ээлжийн үндсэн амралтын хугацаа ажлын арван таван өдөр байна. Хөдөлмөрийн хэвийн нөхцөлд ажиллаж байгаа ажилтанд түүний нийт ажилласан хугацааг харгалзан үндсэн амралт дээр нь доор дурдсан нэмэгдэл амралт олгоно:


81.3.1.зургаагаас арван нэгэн жил хүртэл ажлын гурван өдөр;


81.3.2.арван нэгээс арван зургаан жил хүртэл ажлын таван өдөр;



81.3.3.арван зургаагаас хорин нэгэн жил хүртэл ажлын долоон өдөр;



81.3.4.хорин нэгээс хорин зургаан жил хүртэл ажлын есөн өдөр;



81.3.5.хорин зургаагаас гучин хоёр жил хүртэл ажлын арван нэгэн өдөр;


81.3.6.гучин хоёр, түүнээс дээш жилд ажлын арван дөрвөн өдөр.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

29.Төслийн 81.4 дэх хэсгийг доор дурдсанаар өөрчлөн найруулах:


“81.4.Хөдөлмөрийн хэвийн бус нөхцөл, ажилласан нийт жилийг харгалзан ажилтанд үндсэн амралт дээр нь доор дурдсан нэмэгдэл амралтыг олгоно:


81.4.1.зургаагаас арван нэгэн жил хүртэл ажлын тав, түүнээс дээш өдөр;


81.4.2.арван нэгээс арван зургаан жил хүртэл ажлын долоо, түүнээс дээш өдөр;


81.4.3.арван зургаагаас хорин нэгэн жил хүртэл ажлын ес, түүнээс дээш өдөр;




81.4.4.хорин нэгээс хорин зургаан жил хүртэл ажлын арван хоёр, түүнээс дээш өдөр;


81.4.5.хорин зургаагаас гучин хоёр жил хүртэл ажлын арван тав, түүнээс дээш өдөр;


81.4.6.гучин хоёр, түүнээс дээш жилд ажлын арван найм, түүнээс дээш өдөр.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

30.Төслийн 81.6 дахь хэсгийг хасах саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12



83.3 хувийн саналаар санал дэмжигдлээ.

31.Төслийн 83.1 дахь хэсгийн “аюулгүй” гэсний дараа “байдал, эрүүл ахуйн шаардлага хангасан ажлын байранд ажиллах” гэж нэмэх саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.
32.Төслийн 91.1 дэх хэсгийн “нийгмийн даатгалын шимтгэлийг ” гэсний дараа “холбогдох хууль тогтоомжийн” гэж нэмэн, “Хүүхэд асрах чөлөөтэй байх хугацааны нийгмийн даатгалын шимтгэл төлөх харилцааг холбогдох хууль тогтоомжоор зохицуулна.” гэснийг хасах саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.
33.Төслийн 91.2 дахь хэсгийг хасах саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.
34.Төслийн 94.7, 94.8 дахь хэсгийг тус тус хасах саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12


100 хувийн саналаар санал дэмжигдлээ.
35.Төслийн 103.1.2 дахь заалтыг хасах саналыг дэмжье гэсэн санал хураалт явуулъя.


Зөвшөөрсөн

9



Татгалзсан


3



Бүгд



12



75.0 хувийн саналаар санал дэмжигдлээ.

36.Төслийн 103.2 дахь хэсгийг доор дурдсанаар өөрчлөн найруулах:


“103.2.Ажилтан үйлдвэрчний эвлэлийн гишүүн эсэхээсээ үл хамаарч ажил хаялтад сайн дураараа оролцох эрхтэй.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

37.Төслийн 109 дүгээр зүйлд доор дурдсан агуулгатай “109.6” дахь хэсэг нэмэх: 


“109.6.Хөдөлмөрийн эрхийн хамтын маргааныг хөдөлмөрийн маргаан зохицуулах гурван талт хороо харьяаллын дагуу гомдлыг хүлээн авснаас хойш ажлын арав хоногийн дотор маргалдагч талуудыг оролцуулан шийдвэрлэнэ.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

38.Төслийн 111.1 дэх хэсэгт доор дурдсан агуулгатай “111.1.3” дахь заалт нэмэх:



“111.1.3.хөдөлмөрлөх үүргээ биелүүлэх үед эрүүл мэнд, амь нас нь хохирсны улмаас учирсан хохирлыг нөхөн төлүүлэх тухай нэхэмжлэл.” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.
39.Төслийн 118.1.1, 118.1.3 дахь заалтыг нэгтгэж, “118.1.1” дэх заалт болгож, доор дурдсанаар өөрчлөн найруулах:

“118.1.1.хөдөлмөр, нийгмийн асуудлаар хууль тогтоомжийг боловсронгуй болгох тухай санал гаргах, эдгээр хууль тогтоомжийг сурталчлах, хэрэгжүүлэхэд холбогдох байгууллагатай хамтран ажиллах;” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

40.Төслийн 118.1.7 дахь заалтын “ажлын” гэсний өмнө “хөдөлмөр, нийгмийн гурван талт улсын хэлэлцээрийн хэрэгжилтэд хяналт тавих,” гэж нэмэх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

41.Төслийн  121.2 дахь хэсгийн “Үйлдвэрчний эвлэл” гэсний дараа "болон энэ чиглэлийн төрийн бус байгууллага” гэж нэмэх саналаа Улсын Их Хурлын гишүүн Ё.Отгонбаяр татаж авав.


42.Төслийн 123.1.1 дэх заалтыг доор дурдсанаар өөрчлөн найруулах:


“123.1.1.ажил мэргэжил, хөдөлмөрийн харилцаанд шууд ба шууд бусаар ялгаварласан, хязгаарласан, давуу байдал тогтоосон эсхүл дарамталсан бол гэм буруутай иргэнийг нэг сарын хөдөлмөрийн хөлсний доод хэмжээтэй тэнцэх хэмжээний төгрөгөөр, ажил олгогч иргэнийг нэг сарын хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр, аж ахуйн нэгж, байгууллагыг нэг сарын хөдөлмөрийн хөлсний доод хэмжээг хориос хорин тав дахин нэмэгдүүлсэнтэй тэнцэх хэмжээний төгрөгөөр шүүгч торгох;” гэсэн саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

43.Төслийн 123.1.3 дахь заалтыг хасах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

44.Төслийн 123.1.4 дэх заалтын “, аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр,” гэж нэмэн, “51-100” гэснийг “хориос хорин тав” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

45.Төслийн 123.1.6 дахь заалтын “25-50” гэснийг “гурваас тав” гэж, “51-100” гэснийг “хориос хорин тав” гэж тус тус өөрчлөх, “аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр,” гэж, “шүүгч” гэсний өмнө “хөдөлмөрийн хяналтын улсын байцаагч, эсхүл” гэж тус тус нэмэх саналыг дэмжье гэсэн санал хураалт явуулъя.


Зөвшөөрсөн

9



Татгалзсан


3



Бүгд



12



75.0 хувийн саналаар санал дэмжигдлээ.

46.Төслийн 123.1.7 дахь заалтын “10-15” гэснийг “гурваас тав” гэж тус өөрчлөн, “хөдөлмөрийн хяналтын байцаагч” гэсний өмнө “, албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр, аж ахуйн нэгж байгууллагыг нэг сарын хөдөлмөрийн хөлсний доод хэмжээг арваас арван тав дахин нэмэгдүүлсэнтэй тэнцэх хэмжээний төгрөгөөр” гэж нэмэх саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

47.Төслийн 123.1.9 дэх заалтын “хамтын хэлэлцээ” гэсний өмнө “хөдөлмөр, нийгмийн асуудлаар хууль тогтоомжийг боловсронгуй болгох тухай санал гаргах, эдгээр хууль тогтоомжийг сурталчлах, хэрэгжүүлэхэд холбогдох байгууллагатай хамтран ажиллах,” гэж, “аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр,” гэж тус тус нэмэх, “ажил олгогчийг” гэснийг “гэм буруутай иргэнийг” гэж, “25-50” гэснийг “нэгээс гурав” гэж, “51-100” гэснийг “таваас арав” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

48.Төслийн 123.1.11 дэх хэсгийн “хөдөлмөрийн гэрээг” гэсний өмнө “энэ хуулийн 28.8 дахь хэсэгт заасныг зөрчсөн,” гэж, “хөдөлмөрийн хяналтын байцаагч” гэсний өмнө “аж ахуйн нэгж байгууллагыг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр” гэж тус тус нэмэх, “10-15” гэснийг “гурваас тав” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

12



Татгалзсан


 0



Бүгд



12



100 хувийн саналаар санал дэмжигдлээ.

49.Төслийн 123.1.15 дахь заалтын хуулийн этгээдэд нэг гэр бүлийн буюу төрөл садангийн хүмүүс” гэснийг “аж ахуйн нэгж, байгууллагад хамаарал бүхий этгээдийг” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12



83.3 хувийн саналаар санал дэмжигдлээ.

50.Төслийн 123.1.16 дахь заалтын “ажил олгогчийг нэг сарын хөдөлмөрийн хөлсний доод хэмжээг 1-5 дахин нэмэгдүүлсэнтэй тэнцэх хэмжээний төгрөгөөр” гэснийг “ажил олгогч иргэнийг нэг сарын хөдөлмөрийн хөлсний доод хэмжээний төгрөгөөр,” гэж, “6-10” гэснийг “гурваас тав” гэж тус тус өөрчлөх саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12



83.3 хувийн саналаар санал дэмжигдлээ.

51.Төслийн 123 дугаар зүйлд доор дурдсан агуулга бүхий 123.3 хэсэг нэмэх:


“123.3.Энэ хуулийн 123.1.1-123.1.21 дэх заалт, 123.2 хэсэгт зааснаас бусад холбогдох хэсгийг зөрчсөн бол гэм буруутай этгээдийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр хөдөлмөрийн хяналтын улсын байцаагч, эсхүл шүүгч торгоно.” гэсэн саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12
       83.3 хувийн саналаар санал дэмжигдлээ.

Хоёр. Найруулгын чанартай саналуудыг бүхэлд нь уншиж, нэг санал хураалт явуулав:

Д.Батцогт: 1. Төслийн 1 дүгээр зүйл, 1.1 дэх хэсгийн “Хуулийн зорилго” гэснийг “хуулийн зорилт” гэж тус тус өөрчлөх.

2.Төслийн 2.1, 2.2 дэх хэсгийн “зохицуулна” гэснийг “тогтооно” гэж өөрчлөх.

3.Төслийн 2.2.2 дахь заалтын “ажил олгогч эздийн” гэснийг “ажил олгогчдын” гэж өөрчлөх. 

4.Төслийн 4.1.11 дэх заалтын “хувь хүн өөрөө хүсээгүй байхад нь” гэснийг “хүний хүсэл зоригоос гадуур” гэж өөрчлөх.

5.Төслийн 6.4 дэх хэсгийн “ажил, үүрэгтэй холбоогүй” гэснийг “хувь хүний нууцтай холбоотой” гэж өөрчлөх.

6.Төслийн 14.1.3 дахь заалтын “ажил, үүрэг гүйцэтгэснийхээ төлөө” гэснийг  “гүйцэтгэсэн ажил, үүрэгтээ” гэж өөрчлөх.


7.Төслийн 14.3.1 дэх хэсгийн “тогтоомжийг” гэснийг “тогтоомж болон дотоод журам, дотоод хэм хэмжээг” гэж өөрчлөх.

8.Төслийн 19.4 дэх хэсгийн “байх үүрэгтэй” гэсний өмнө “, хувийн зорилгоор ашиглахгүй” гэж нэмэх.


9.Төслийн 19.7 дахь хэсгийг доор дурдсанаар өөрчлөн найруулах:


“19.7.Хамтын хэлэлцээнд оролцогчдод олгох хөлс, холбогдох зардлыг хэлэлцээний дэгийн дагуу олгоно.”


10.Төслийн 28.1 дэх хэсгийн “хөдөлмөрийн нөхцөлийн” гэснийг “хөдөлмөр эрхлэлтийн” гэж тус тус өөрчлөх.


11.Төслийн 28.4 дэх хэсгийн “тооцож,” гэсний дараа “ажил олгогч” гэж нэмэх.  


12.Төслийн 29.4, 89.1, 89.2 дахь хэсгийн “цаг тооллын” гэснийг “хуанлийн” гэж тус тус өөрчлөх.


13.Төслийн 32.1.4 дэх заалтын “ажил, үйлчилгээний хэмжээ” гэснийг “ажлын ачаалал” гэж өөрчлөх.

14.Төслийн 35.2 дахь хэсгийн “гэрт” гэсний дараа “, эсхүл түүний өмчлөл, эзэмшлийн орон байранд” гэж нэмэх, “гэрээнд уг ажилтан”, “, хоол, хүнс,” гэснийг тус тус хасах. 

15.Төслийн 38 дугаар зүйлийн “хориглох” гэснийг “хязгаарлах” гэж өөрчлөх. 

16.Төслийн 40 дүгээр зүйлийн “болон шилжүүлэн” гэснийг хасах.

17.Төслийн 40.4 дэх хэсгийн “тохирч” гэсний дараа “нэг жилээс дээшгүй хугацаагаар” гэж нэмэх.  


18.Төслийн 41.1.6 дахь заалтын “гараагүй” гэснийг “гарах хүртэлх хугацаанд” гэж өөрчлөх.


19.Төслийн 41.1.10 дахь заалтын “, эсхүл ажиллахгүй байгаа” гэснийг хасах.


20.Төслийн 41.3 дахь хэсгийн “хөдөлмөр эрхлэлтийн харилцаа дуусгавар болно.” гэснийг “хөдөлмөрийн гэрээг мөн үндэслэлээр цуцлагдсанд тооцно.” гэж өөрчлөх. 

21. Төслийн 42.2 дахь хэсгийг доор дурдсанаар өөрчлөн найруулах:


“42.2.Энэ хуулийн 42.1.1, 42.1.2-т заасан эрх бүхий байгууллага, албан тушаалтан гаргасан шийдвэрээ зохих журмын дагуу ажил олгогчид хүргүүлнэ.”. 

22.Төслийн 46.1.4 дэх заалтын “давтан” гэснийг “удаа дараа” гэж өөрчлөх.

23.Төслийн 46.1.8 дахь заалтын “бусад” гэсний дараа “үндэслэл” гэж нэмэх.

24.Төслийн 49.1.1-49.1.3 дахь заалтын “сүүлийн 3 сарын дундажаар бодсон” гэснийг хасч, “сарын цалин” гэснийг “сарын дундаж цалин” гэж өөрчлөх.  

25.Төслийн 50.3 дахь хэсгийн “Тухайн үед уг шийдвэрийг гаргаагүй бол нөхөн гаргана.” гэснийг хасаж, доор дурдсан агуулгатай 50.8 дахь хэсэг болгон өөрчлөх:



“50.8.Энэ хуулийн 50.3-д заасан шийдвэрийг гаргаагүй бол нөхөн гаргаж ажилтанд өгнө.”

26.Төслийн 51.1 дэх хэсгийн “зохион байгуулалтад” гэснийг “хэмжээг тогтоохдоо” гэж өөрчлөх.

27.Төслийн 53.1 дэх хэсгийг доор дурдсанаар өөрчлөн найруулах: 



“53.1.Мэргэшлийн түвшний үндэсний зохицуулалтад үндэсний ажил мэргэжлийн ангилал, тодорхойлолт болон ажил, мэргэжлийн лавлах, мэргэшлийн түвшин, ажилтанд олгох мэргэшлийн зэрэг, баталгаажуулалт, эдгээртэй нийцсэн цалин хөлсний тогтолцоог хамааруулна.”

28.Төслийн 53.2 дахь хэсгийг “мэргэжлийн тодорхойлолтыг” гэснийг “мэргэжлийн лавлахыг” гэж өөрчлөх.


29.Төслийн 53.4 дахь хэсгийг 53.4, 53.5 дахь хэсэг гэж өөрчлөх.

30.Төслийн 54.2 дахь хэсгийн “зөвшилцсөн” гэснийг “тохиролцсон” гэж, “хамтын гэрээ байгуулан” гэснийг “хамтын хэлэлцээрээр” гэж тус тус өөрчлөх.

31.Төслийн 57.4 дэх хэсгийн “ажилтанд” гэснийг “ажилтныг нөхөн амруулаагүй бол” гэж, “нь 2” гэснийг “нэг аравны тав дахин” гэж тус тус өөрчлөх.


32.Төслийн 60.2 дахь хэсгийн “нь тохируулан” гэснийг “ногдох” гэж өөрчлөх.

33.Төслийн 62.2 дахь хэсгийн“Хөдөлмөрийн нөхцөлийг” гэснийг “Хөдөлмөр эрхлэлтийн зарим нөхцөлийг” гэж, “эмнэлэг хөдөлмөрийн магадлах комиссын дүгнэлт” гэснийг “эмнэлгийн дүгнэлт” гэж тус тус өөрчлөх.

34.Төслийн 70.1 дахь хэсгийн “үйл ажиллагаагаа” гэсний өмнө “хөдөлмөрийн дотоод журмаар” гэж нэмэн, “байгуулж болно.” гэснийг “байгуулахаар тогтоосон бол” гэж өөрчилж, “нийт ажилтны” гэсний өмнө “хөдөлмөрийн дотоод журмаар тогтоож,” гэснийг хасах. 

35.Төслийн 70.2 дахь хэсгийн “Ажилтан уртасгасан ээлжээр долоо хоногт дөчөөс илүү цаг ажиллавал илүү ажилласан цагийн хөлсийг энэ хуулийн 57 дугаар зүйлийн 57.1 дэх хэсэгт заасны дагуу нэмэгдүүлж олгоно.” гэснийг “70.3” дахь хэсэг гэж өөрчлөх.

36.Төслийн 73.1 дахь хэсгийн “22 цагаас” гэсний өмнө “тухайн өдрийн” гэж, “06 цаг “ гэсний өмнө “дараа өдрийн” гэж тус тус нэмэх.

37.Төслийн 57.5 дахь хэсгийн “хэт халуун ба хүйтэн, газрын дор, хээрийн” гэснийг, 83.2-ийн “аюултай, газрын доорх ажлын байранд” гэснийг “хөдөлмөрийн хэвийн бус” гэж тус тус өөрчлөх.

38.Төслийн 76.2.4 дэх заалтын “хийхгүй” гэснийг “гүйцэтгэхгүй”гэж өөрчлөх.

39.Төслийн “87-123” дугаар зүйл гэж “88-124” дүгээр зүйлийн дугаарыг өөрчлөх.

40.99.2 дахь хэсгийн “маргааныг” гэсний өмнө “хөдөлмөрийн сонирхлын” гэснийг хасах.

41.Төслийн 99.4 дэх хэсгийн “эсхүл аль нэг тал нь” гэснийг хасах. 

42.Төслийн 117.2 дахь хэсгийг “117.2.1-117.2.3” гэсэн заалттай болгох.

43.Төслийн 123.1.2, 123.1.5-123.1.7, 123.1.10-123.1.12, 123.1.17 дахь заалтын “ажил олгогч” гэснийг “ажил олгогч иргэнийг” гэж тус тус өөрчлөх.

44.Төслийн 123.1.2 дахь заалтын “25-50” гэснийг “гурваас тав” гэж, “51-100” гэснийг “арваас арван тав” гэж тус тус өөрчлөх.


45.Төслийн 123.1.5 дахь заалтын “10-15” гэснийг “гурваас тав” гэж, “15-25” гэснийг “арваас арван тав” гэж тус тус өөрчлөх.


46.Төслийн 123.1.8 дахь заалтын “25-30” гэснийг “таваас арав” гэж өөрчлөх.

47.Төслийн 123.1.10 дахь заалтын “10-15” гэснийг “гурваас тав” гэж, “15-25” гэснийг “таваас долоо” гэж тус тус өөрчлөх.

48.Төслийн 123.1.12 дахь заалтын “25-50” гэснийг “гурваас тав” гэж, “50-100” гэснийг “хориос хорин тав” гэж тус тус өөрчлөх.

49.Төслийн 123.1.13 дахь заалтын “25-50” гэснийг “таваас арав” гэж өөрчлөх.

50.Төслийн 123.1.17 дахь заалтын “10-15” гэснийг “таваас арав” гэж, “ 20-25” гэснийг “арваас арван тав” гэж тус тус өөрчлөх.

51.Төслийн 123.1.20, 123.1.21 дэх заалтын “15-25” гэснийг “таваас арав” гэж тус тус өөрчлөх саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12


      91.7 хувийн саналаар санал дэмжигдлээ.

Улсын Их Хурлын гишүүдээс гаргасан зарчмын зөрүүтэй саналын томьёолол:
1.Улсын Их Хурлын гишүүн Д.Сумъяабазар, Ё.Отгонбаяр нарын гаргасан  4.1.8-д “байгууллагын” гэсний дараа “мэргэжил, үйлдвэрлэл, салбарын төвшинд тухайн салбарт ажил олгогч болон үйлдвэрчний эвлэлийн холбоод, холбогдох төрийн захиргааны байгууллага хооронд” гэдгийг нэмэх гэсэн саналаар санал хураалт явуулъя.


Зөвшөөрсөн

7



Татгалзсан


 5



Бүгд



12


58,3 хувийн саналаар санал дэмжигдлээ.
2.Улсын Их Хурлын гишүүн Д.Сумъяабазар, Ё.Отгонбаяр нарын гаргасан  41.1 дэх хэсэгт богино болон урт хугацааны сургалтад хамрагдсан гэж 41.1.11 дэх заалт нэмэх гэсэн саналаар санал хураалт явуулъя.



Зөвшөөрсөн

11



Татгалзсан


 1



Бүгд



12


91,7 хувийн саналаар санал дэмжигдлээ.
3. Улсын Их Хурлын гишүүн Д.Сумъяабазар, Ё.Отгонбаяр нарын гаргасан  120 дугаар зүйлийн нэрийг хөдөлмөрийн ганцаарчилсан эрхийн маргаан таслах комисс гэж өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12


75,0 хувийн саналаар санал дэмжигдлээ.
Байнгын хорооноос нэр өөрчлөгдөж байгаатай холбоотой холбогдох өөрчлөлтүүдийг найруулгаар оруулж ирэх саналыг дэмжье гэдгээр санал хураалт явуулъя. 


Зөвшөөрсөн

11



Татгалзсан


 1



Бүгд



12



91,7 хувийн саналаар санал дэмжигдлээ.


Дагалдан өргөн мэдүүлсэн хуулийн төслүүдийн талаар ажлын хэсгээс гаргасан зармын зөрүүтэй саналын томьёоллоор санал хураалт явуулав.
Нэг. Зарчмын зөрүүтэй саналын томьёолол:
Д.Батцогт: 1.Төрийн албаны тухай хуульд нэмэлт, өөрчлөлт оруулах тухай хуулийн төслийн “нэмэлт, өөрчлөлт оруулах” гэснийг “өөрчлөлт оруулах” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

10



Татгалзсан


 2



Бүгд



12



75.0 хувийн саналаар санал дэмжигдлээ.

2.Төрийн албаны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг хасч, “1 дүгээр зүйл”, “2 дугаар зүйл” гэж “2 дугаар зүйл, 3 дугаар зүйл”-ийг өөрчлөн дугаарлах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

3.Эрүүл мэндийн тухай хуульд өөрчлөлт оруулах тухай хуулийн төслийг Хөдөлмөрийн тухай хуулийн шинэчилсэн найруулгын төслийн 81 дүгээр зүйлийн 81.4 дэх хэсгийг /81.4.Хөдөлмөрийн нөхцөл, ажилласан нийт жилийг харгалзан ажилтанд үндсэн амралт дээр нь доор дурдсан нэмэгдэл амралтыг олгоно/ өөрчлөн найруулсантай холбоотойгоор хууль санаачлагчид нь буцаах гэсэн саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.

1, 5, 6, 7, 8, 19, 20, 21, 26, 27, 30, 31, 32, 36 дугаар саналыг найруулгын саналд оруулах саналыг дэмжье гэсэн санал хураалт явуулъя.


Зөвшөөрсөн

11



Татгалзсан


1



Бүгд



12



91.7 хувийн саналаар санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн А.Тлейхан Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 13 цаг 48 минутад хэлэлцэж дуусав.

Тав. Нийгмийн даатгалын үндэсний зөвлөлийн гишүүдийг нөхөн томилох тухай Улсын Их Хурлын тогтоолын төсөл

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ нар байлцав.

Нийгмийн даатгалын үндэсний зөвлөлийн гишүүдэд нэр дэвшигч 8 хүний танилцуулга болон санал авах хуудсыг Улсын Их Хурлын гишүүдэд тараасан тухай

Санал тооллогын комиссын ахлагчаар Улсын Их Хурлын гишүүн С.Одонтуяа, комиссын гишүүдэд Улсын Их Хурлын гишүүн Д.Хаянхярваа, Г.Баярсайхан, Нийгмийн бодлого, боловсрол, соёл, шинжлэх ухааны байнгын хорооны ажлын албаны референт М.Отгон нарыг оролцуулан санал тооллогын комисс байгуулах гэсэн саналаар санал хураалт явуулав.

Нэр дэвшигчидтэй холбогдуулан Улсын Их Хурлын гишүүдээс асуулт, санал гараагүй болно.


Санал тооллогын комисс санал авах хуудсыг нэгтгэж, хамгийн олон санал авсан хоёр нэр дэвшигч болох Д.Ганбаяр, Л.Ганпүрэв нарын нэрийг санал тооллогын комиссын ахлагч, Улсын Их Хурлын гишүүн С.Одонтуяа танилцуулав.


Д.Батцогт: Нийгмийн даатгалын үндэсний зөвлөлийн гишүүдийг томилох тухай Улсын Их Хурлын тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэхийг дэмжье гэсэн санал хураалт явуулъя.


Зөвшөөрсөн

12


Татгалзсан


 0



Бүгд



12


100 хувийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Одонтуяа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 2 цаг 21 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 13 цаг 51 минутад өндөрлөв.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА
  Д.БАТЦОГТ


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ  Б.БАТГЭРЭЛ
  УЛСЫН ИХ ХУРЛЫН 2015 ОНЫ НАМРЫН ЭЭЛЖИТ ЧУУЛГАНЫ                                                       
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ

БАЙНГЫН ХОРООНЫ 12 ДУГААР САРЫН 01-НИЙ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Батцогт:  -Ирц хүрсэн байна, ирвэл зохих 19 гишүүнээс 10 гишүүн ирсэн. Ирц 52,6 хувьтай байна. Хурлаа эхэлье.

Өнөөдрийн хэлэлцэх асуудал нэг.

1.Хамтын тэтгэврийн тухай хуулийн төслийн эцсийн хэлэлцүүлгийг явуулна.

2.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна.

3.Хөдөлмөрийн тухай хуулийн болон хамт өргөн мэдүүлсэн бусад хуулийн төслийн анхны хэлэлцүүлгийг явуулна.

4.Нийгмийн даатгалын үндэсний зөвлөлийн гишүүдийг нөхөн томилох тухай. Ийм дөрвөн асуудал байна.

Хэлэлцэх асуудалтай холбоотой саналтай гишүүн байна уу?

-Алга байна.

Хэлэлцэх асуудалдаа оръё.

Нэг. Хамтын тэтгэврийн тухай хуулийн төслийн эцсийн хэлэлцүүлгийг явуулъя.

Эцсийн хэлэлцүүлэгт бэлтгэсэн ажлын хэсгийн танилцуулгыг Бакей гишүүн танилцуулна.

А.Бакей:  -Баярлалаа. Байнгын хорооны дарга, эрхэм гишүүд ээ. Хамтын тэтгэврийн тухай хуулийн төслийг анхны хэлэлцүүлэгт бэлтгэсэн тухай асуудлыг Улсын Их Хурлын 2015 оны 11 дүгээр сарын 19-ний өдрийн нэгдсэн хуралдаанаараа хэлэлцээд төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Хамтын тэтгэврийн тухай хуулийн төслийг эцсийн хэлэлцүүлэгт бэлтгэсэн талаарх танилцуулгыг Байнгын хорооны хуралдаанд танилцуулж байна.

Нэгдүгээрт, Улсын Их Хурлын нэгдсэн хуралдааны анхны хэлэлцүүлгээр гишүүдийн олонхын дэмжлэг авсан зарчмын зөрүүтэй болон найруулгын чанартай саналын томьёоллыг төслийн холбогдох зүйл, хэсэг, заалтад нэмж тусгаж эцсийн хувилбарын төслийг бэлтгэсэн болно.

Хоёрт, төсөлд найруулга, үг хэллэгийн зарим засвар, өөрчлөлтийг хийсэн. Мөн хэлэлцүүлгийг Улсын Их Хурлын нэгдсэн чуулганы үеэр хэлэлцэх үеэр хамтын тэтгэврийг нэг гэр бүлийн хоёр ахмадын аль нэг нь нас барсан тохиолдолд хамрах хугацааг 2012 оны 1 дүгээр сарын 1-ний өдрөөс хойш оролцуулж тооцохоор. Гэхдээ авахдаа 2017 оны 1 сарын 1-нээс хойш авахаар ийм зарчмын зөрүүтэй санал хураалгаад, энэ асуудлыг ер нь гүйцээж боловсруулах нь зүйтэй, эцсийн хэлэлцүүлгийн шатанд гэсэн ийм чиглэлийг хурал даргалагчаас өгсний дагуу энэ асуудлыг олон талаас нь бодоод төсөлд 2012 оны 1 сарын 1-ний өдрөөс гэдэг заалтыг хасаад, оронд нь харин 5.1-ийн өгүүлбэрийн ард “хамтын тэтгэврийн хамруулах хугацааг Засгийн газар журмаар зохицуулна” гэсэн ийм байдлаар оруулах нь зүйтэй гэж санал оруулж байгаа.

Яагаад вэ гэхээр, энэ бол тухайн жилийн улсын төсөв, мөнгөний ханш уналттай холбоотой боломж, эдийн засгийн нөхцөл байдалтай холбоотой учраас үүнийг бид одоо тогтоох нь зохимжгүй гэж үзээд ажлын хэсэг ер нь тухайн Засгийн газар л боломжоо харж байгаад хамруулах хугацаагаа тогтоож байх нь зүйтэй, гэхдээ үүнийг журмаар зохицуулах нь зүйтэй гэсэн ийм саналыг оруулж байгаа. 

Ингээд Байнгын хорооны эрхэм гишүүд ээ, нэгдсэн хуралдааны анхны хэлэлцүүлгээр олонхын дэмжлэг авсан саналыг нэмж тусгасан эцсийн хувилбарын төслийг та бүхэнд тараасан болно.

Хамтын тэтгэврийн тухай хуулийн төслийг эцсийн хэлэлцүүлэгт бэлтгэсэн тухай ажлын хэсгийн танилцуулгыг хэлэлцэж хуулийн төслийг Улсын Их Хурлын нэгдсэн хуралдааны эцсийн хэлэлцүүлэгт оруулах асуудлыг шийдвэрлэж өгөхийг та бүхнээс хүсье. Баярлалаа.

Д.Батцогт:  -Бакей гишүүнд баярлалаа.

Танилцуулгатай холбоотой асуулт асуух гишүүн байна уу?

-Алга байна.

Саналтай гишүүн байна уу?

-Эрдэнэ гишүүн.

С.Эрдэнэ:  -Баярлалаа. Би ажлын хэсгээс оруулж байгаа саналыг дэмжиж байгаа юм. Ирэх он бол сонгуулийн жил байгаа. Сонгуулийн жилд нэгдүгээрт, улс төрийн аль хүчин олонх болох нь тодорхойгүй. Хоёрдугаарт, ирэх он бол эдийн засгийн хувьд нэлээн хүндрэлтэй байгаа. Эдийн засагчдын тооцоолж харж байгаагаар 2017 он бол эдийн засаг сэргэх жил гэж тодорхойлж байгаа. Тийм учраас энэ хэлэлцүүлж байгаа хууль маань ч гэсэн үүнтэй нэлээн уялдаатай учраас тухайн үеийн Засгийн газар өөрийнхөө эдийн засгийн нөхцөл бололцоог судлаад тэгээд Засгийн газар хуулиар олгосон эрхийн хүрээнд журмаар энэ асуудлыг хамруулах хугацааг баталж мөрдүүлэх нь зүйтэй юм гэсэн ийм саналыг оруулж байгаа.

Хууль маань өөрөө 2017 оны 1 сарын 1-ээс хүчин төгөлдөр болно. Хуулийн буцааж хэрэглэх хугацаа буюу бусад нөхцөлийг Засгийн газар угаасаа журмаар зохицуулах үүрэгтэй. Энэ үүргийнхээ хүрээнд ажлын хэсгээс оруулж байгаа саналын дагуу шийдээд явах нь зүйтэй юм гэсэн энэ саналыг дэмжиж байна. Ингээд оруулж байгаа асуудлыг дэмжиж байгаа саналтай байна.

Д.Батцогт:  -Гишүүд санал хэлж дууслаа.

Санал хураана. Нэг асуудлаар санал хураах юм байна.

5.1 дээр хамтын тэтгэвэр авах эрх үүссэн иргэнд олгох хамтын тэтгэврийн хэмжээг хүн амын амьжиргааны баталгаажих доод төвшин, үнэ ханшийн өөрчлөлттэй уялдуулан Засгийн газар жил бүр тогтоох бөгөөд хамтын тэтгэвэр нийгмийн даатгалын сангаас олгох бүрэн тэтгэврийн доод хэмжээний 20 хувиас багагүй байна гэчхээд, ард талд нь “хамтын тэтгэвэр олгох хугацааны хамрах хүрээг Засгийн газар журмаар тогтооно” гэж.

-Асуулттай гишүүн байна уу?

Хаянхярваа гишүүн.

Д.Хаянхярваа:  -Журмаар тогтооно гэдэг чинь юу гэсэн үг вэ? Миний ойлгож байгаагаар энэ чинь хууль хэрэгжих хугацааг бид нар уг нь 2016 билүү, 2017 оны 1 сарын 1-ээс гэж байсан. Тэгээд үүнийгээ болиод Засгийн газар тогтоох юм байна гэхээр Засгийн газар журмаар тогтооно гэхээр би өөрөөр хэлбэл, тэтгэвэр авах гэж байгаа, тэр хамтын тэтгэвэрт хамрагдах гэж байгаа хүмүүсийг нь энэ хамрагдана, энэ хамрагдахгүй гэдэг юм уу, ийм нөхцөл хангана ч гэдэг юм уу, энэ мэтчлэнгээр журам гаргах гээд байна уу эсвэл өөр журмын тухай юм энд яриад байна уу?

Д.Батцогт:  -Ажлын хэсгийн ахлагч Бакей гишүүн хариулъя.

А.Бакей:  -Энэ бол энэ хуулийг 2017 оны 1 дүгээр сарын 1-ий өдрөөс эхэлж мөрдөнө. Мөрдөж эхлэх хугацаа нь 2017 оны 1 сарын 1. Энэ бол өөр хугацаа. Саяын журмаар зохицуулах тухай хугацааны хувьд бол бид санал хураалгаад буцаан хэрэглэх ч гэдэг юм уу тийм маягаар санал оруулсан байсан шүү дээ. 2012 оны 1 сарын 1-ээс хойш нас барсан хүнийг 2017 оны 1 сарын 1-ээс эхлээд үлдсэн хүн нь аваад явах боломжтой байхаар. Гэхдээ энэ дээр шууд хатуу тогтоочихоор бас элдэв янзын гомдол гарч магадгүй. Тийм учраас үүнийг тухайн үед нь Засгийн газар эдийн засгийн нөхцөл байдлыг харгалзаж байгаад хамтын тэтгэврийг хамруулах хугацааг. Хамруулах хугацаа гэдэг бол 2012 оны 1 сарын 1-ээс хойш ч юм уу, эсвэл 2013 оны 1 сарын 1-ээс ч юм уу, эсвэл 2015 оны 1 сарын 1-ээс хойш ч юм уу энэ хугацааны тухай асуудал юм. Хамруулах хугацааг Засгийн газар журмаар тогтоож зохицуулна гэж. Засгийн газар нийтээр дагаж мөрдөх асуудлаар журам гаргаж зохицуулдаг асуудал байгаа. Энэ дагуу л ийм зохицуулалт хийж байгаа юм.

Д.Батцогт:  -Нөхөн тооцох хугацааг нь л яаж байгаа юм байна шүү дээ.

-Саяын саналыг дэмжье гэдэг санал хураалт явуулъя.

11 гишүүн оролцож, 10 гишүүн дэмжиж, 90,9 хувиар дэмжигдлээ.

Саяын санал дэмжигдсэн учраас төслөөс 9.2-ыг хасах саналыг дэмжье гэсэн хураалт явуулъя.

11 гишүүн санал хураалтад оролцож 11 гишүүн дэмжлээ. 

Үүгээр Хамтын тэтгэврийн тухай хуулийн эцсийн хэлэлцүүлгийг хийж дууслаа.

Санал, дүгнэлтийг Бакей гишүүн чуулганд танилцуулна.

Дараагийн асуудал.

Хоёр. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Хуулийн төсөл бол чуулганаар хэлэлцэх эсэхийг нь шийдчихсэн байгаа. Нэг л заалттай хууль байгаа.

Асуулттай гишүүн байна уу? Малчдын нийгмийн даатгалын шимтгэлийг нэмэгдүүлж тооцох тухай ийм хууль байгаа шүү дээ, малчнаар ажилласан нийгмийн даатгалын шимтгэл төлсөн 1 жилийг 1 жил 2 сараар шимтгэл төлж ажилласан хугацаанд тооцно гээд ийм л зүйл байгаа.

-Эрдэнэ гишүүн тайлбарлая.


С.Эрдэнэ:  -Би Сумъяабазар гишүүний тодруулгад хариулъя. Нийгмийн даатгалын тухай хуулиар ажилласан жилийг нэмэгдүүлэн тооцдог тохиолдлууд байдаг. Жишээ нь, манайд хилийн цэргийн алба хааж байгаа, хил дээр цаг, наргүй ажилладаг, хилийн цэргээс тэтгэвэрт гарч байгаа иргэдийн ажилласан жилийг бас нэмэгдүүлэн тооцдог ийм тохиолдол бий. Энэ бол өнөөдөр тухайн иргэний ажилласан жил, ажлын онцлог нөхцөл байдалтай уялдуулаад ажилласан жилийн хугацааг нэмэгдүүлэн тооцож байгаа хувилбар юм. Тэрнээс, энд өөр зохицуулалт байхгүй. Нийгмийн даатгалын хуультай зөрчилдөж байгаа зүйл байхгүй.

Нэг горимын санал байна.

Би нэг горимын санал гаргах гэсэн юм. Зарчмын зөрүүтэй санал байхгүй гэж үзвэл уг хуулийг анхны хэлэлцүүлгээр нь батлуулах горимын саналыг оруулж байна. Хэрвээ үүнийг дэмжиж байгаа бол чуулганд анхны хэлэлцүүлгээр нь. Яагаад гэвэл нэг зүйл заалттай ийм хууль байгаа. Тэгээд дахин, дахин хэлэлцүүлээд цаг алдаад байх шаардлагагүй гэж бодож байна.


Д.Батцогт:  -Зарчмын зөрүүтэй саналтай гишүүд байна уу?

-Алга байна.

Тэгвэл Эрдэнэ гишүүний гаргаж байгаа горимын саналаар санал хураалт явуулъя. 

Горимын саналыг дэмжье гэдгээр санал хураалт явуулъя.

11 гишүүн санал хураалтад оролцож 11 гишүүн дэмжиж, горимын санал дэмжигдлээ.

Горимын санал дэмжигдсэн учраас хуулийн төслийг анхны хэлэлцүүлгээр нь баталъя гэдэг томьёоллоор санал хураалт явуулъя.

Санал хураалтад 11 гишүүн оролцож 100 хувиар дэмжигдлээ.

Үүгээр анхны хэлэлцүүлэг хийж дууслаа. Нэгдсэн чуулганд санал, дүгнэлтийг  Отгонбаяр гишүүн танилцуулъя.


Ё.Отгонбаяр:  -Хууль зүйн байнгын хороотой дандаа давхцаад байна. Та энийг нэг зохицуулаач.


Д.Батцогт:  -Манай Тамгын газрынхан Байнгын хорооны давхцалыг зөрүүлэх арга бодохгүй бол бас болохгүй байна шүү. Тэгэхгүй бол энэ чинь болохгүй байна шүү дээ. Гишүүд Байнгын хорооны хуралдаа суух сонирхолтой байгаа шүү дээ. Хуулийн хэлэлцүүлэгт орох сонирхолтой байдаг.


Гурав дахь асуудал.


Гурав. Хөдөлмөрийн тухай хуулийн болон хамт өргөн мэдүүлсэн бусад хуулийн төслийн анхны хэлэлцүүлэг явуулна.

Нийгмийн даатгалын үндэсний зөвлөлийн гишүүдийг нөхөн томилох асуудал байгаа. Үүнтэй холбоотой Байнгын хорооныхон бэлтгэл ажил хийж байгаарай.


Энэ хооронд хоёр ажлын хэсэг байгуулаадахъя.


Засгийн газраас өргөн мэдүүлсэн Эмнэлгийн тусламж үйлчилгээний тухай хуулийн төслүүдийг Улсын Их Хурлын нэгдсэн чуулганаар хэлэлцүүлэх бэлтгэл хангах санал, дүгнэлтийн төсөл боловсруулах үүрэг бүхий ажлын хэсгийг байгуулах санал оруулж ирж байна.


Эмнэлгийн тусламж, үйлчилгээний тухай хууль. Ажлын хэсгийн ахлагчаар Одонтуяа, гишүүдэд Батцогт, Баянсэлэнгэ, С.Дэмбэрэл, Ё.Отгонбаяр, Д.Сумъяабазар, Л.Энх-Амгалан гэсэн ийм бүрэлдэхүүнтэй ажлын хэсэг байна. Анх хууль санаачилсан гишүүдийг бүгдийг оруулсан байгаа. Ажлын дэд хэсгийн ахлагчаар Ламбаа гуайг оруулсан байна. Тэгээд Эрүүл мэндийн яамны Оюунханд, Баяр, Алтантуяа, Төмөрбаатар, Баясгалан, Энхбат, Сонин гэсэн ийм бүрэлдэхүүнтэй ажлын хэсэг байна. 


Энэ ажлын хэсгийг дэмжье гэдгээр санал хураалт явуулъя.


11 гишүүн оролцож, 10 гишүүн дэмжиж, 90,9 хувийн саналаар ажлын хэсэг дэмжигдлээ.


Дараагийн нэг ажлын хэсэг байна.


Монголын Улаан загалмайн хууль орж ирсэн. Улаан загалмайн хуулийн хэлэлцэх эсэхийг шийдчихсэн байгаа. Ажлын хэсгийг байгуулж байна. Содбаатар гишүүнээр ахлуулаад, ажлын хэсгийн гишүүдэд Батцогт, Одонтуяа, Сарангэрэл, Хаянхярваа гэсэн гишүүдийн нэр орсон байна.


Өөр саналтай гишүүн байна уу?


-Тэгвэл Отгонбаяр, Бакей гишүүдийг нэмье. Тэгээд нийтдээ 7 гишүүний бүрэлдэхүүнтэй ажлын хэсэг байгуулагдаж байна.


Дэмжье гэдгээр санал хураалт явуулъя.


Санал хураалтад 12 гишүүн оролцож, 12 гишүүн дэмжлээ. Үүгээр ажлын хэсэг байгуулж дууслаа.


Одоо Байнгын хороо Хөдөлмөрийн хуулиар ажлын хэсэг байгуулж ажилласан. Ажлын хэсгийн ахлагч Тлейхан гишүүн санал, дүгнэлт бэлтгэсэн талаар танилцуулга хийнэ.


А.Тлейхан:  -Баярлалаа. Монгол Улсын Засгийн газраас Улсын Их Хуралд өргөн мэдүүлсэн Хөдөлмөрийн тухай хуулийн шинэчилсэн найруулгын төслийн хэлэлцэх эсэх асуудлыг Улсын Их Хурлын 2015 оны 7 дугаар сарын 2-ны өдрийн нэгдсэн хуралдаанаар хэлэлцэж төслийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Тус Байнгын хороо 2015 оны 8 дугаар сарын 6-ны өдрийн 11 дүгээр тогтоолоор Хөдөлмөрийн тухай хуулийн шинэчилсэн найруулгын төсөл болон дагалдаж өргөн мэдүүлсэн бусад хуулийн төслийг Байнгын хорооны болон нэгдсэн хуралдааны хэлэлцүүлэгт бэлтгэх үүрэг бүхий ажлын хэсгийг миний биеэр ахлуулан ажиллуулсан бөгөөд ажлын дэд хэсэг болон ажлын хэсэг нийтдээ 5 удаа хуралдаж зарчмын 52, найруулгын чанартай 51 саналын томьёоллыг бэлтгэлээ.


Ажлын хэсэг уг хуулийн төслийн талаарх зарчмын зөрүүтэй болон найруулгын чанартай саналын томьёоллыг бэлтгэхдээ төслийг Байнгын хорооны болон нэгдсэн хуралдаанаар хэлэлцэх үед Улсын Их Хурлын гишүүдээс гаргасан санал, Улсын Их Хурлын Тамгын газрын Хууль зүйн үйлчилгээний хэлтсийн экспертийн албанаас гаргасан зөвлөмж, Монголын Үйлдвэрчний эвлэлийн холбоо, Монголын ажил олгогчдын эздийн холбоо, төрийн бус байгууллагуудаас ирүүлсэн саналуудыг тус тус харгалзан үзсэн болно.


Дээрх байгууллагуудаас уг хуулийн төсөлтэй холбогдуулан ажлын хэсэгт ирүүлсэн нийт саналыг томьёолон саналыг төсөлд хэрхэн тусгасан талаарх материалыг олшруулан та бүхэнд тараасан байгаа. Түүнчлэн Улсын Их Хурлын гишүүн С.Ганбаатараас уг хуулийн төсөлтэй холбогдуулан ажлын хэсэгт ирүүлсэн 61 саналыг нэг бүрчлэн хэлэлцсэн бөгөөд саналыг хуулийн төсөлд хэрхэн тусгасан талаарх харьцуулсан судалгааг хийж хариуг Ганбаатар гишүүнд албан ёсоор хүргүүлсэн болно. 


Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.7 дахь хэсгийг баримтлан ажлын хэсгийн 2015 оны 11 дүгээр сарын 16-ны өдрийн хуралдаанаар хуулийн төслийн талаарх зарчмын зөрүүтэй 52, найруулгын чанартай 51 саналын томьёоллыг хуралдаанд оролцсон Их Хурлын гишүүд санал нэгтэй дэмжсэн тул эдгээр саналыг Байнгын хороогоор хэлэлцүүлэхээр оруулж байна. Хэлэлцэн дэмжиж өгөхийг хүсье. Баярлалаа.


Д.Батцогт:  -Тлейхан гишүүнд баярлалаа.


Ажлын хэсгийн танилцуулгатай холбогдуулж асуулт асуух гишүүдийн нэрийг авъя. 


-Сумъяабазар гишүүнээр тасаллаа.


Бакей гишүүн асууя.


А.Бакей:  -Ажлын хэсгээс 50 гаруй зарчмын зөрүүтэй санал, 50 гаруй найруулгын шинжтэй санал гаргасан байна. Засгийн газрын төсөл өргөн барьсан үзэл баримтлалд өөрчлөлт орохоор санал орж байгаа юу? 50 санал гэдэг чинь бас  багагүй санал л даа. Энэ тал дээр ажлын хэсэг ямар бодолтой байна вэ?


Хоёрт, тэтгэврийн насны талаар тодорхой өөрчлөлт орох асуудал байна уу, үгүй юу гэсэн ийм хоёр асуултыг сонирхъё.


Д.Батцогт: -Тлейхан гишүүн хариулъя.


А.Тлейхан:  -Бакей гишүүний асуултад хариулъя. Энэ олон саналыг гаргахдаа бид голдуу өргөн барьсан Засгийн газрын саналыг баримталсан. Мөн гурван талт хэлэлцээр байгуулдаг Үйлдвэрчний эвлэлийн холбоо, Ажил олгогч эздийн холбооны удирдлагууд бас оролцож ажлын хэсэг дээр саналуудаа нэлээн хэлсэн. Тэр дотор өргөн барьснаасаа гурван төрлийн зарчмын гэж хэлж болох юм, бусад нь ийм байхгүй. Хамгийн гол нь анхны хэлэлцүүлгийг хэлэлцэх явцдаа ярьсан нэг томоохон асуудал бол амралтын хугацааг 20 хоног болгоно гэж Засгийн газар орж ирсэн. Бид ажлын хэсэг дээр нэг зарчим барьсан. Юу вэ гэхээр энэ хуулийг, Хөдөлмөрийн хууль бол өнөөгийн хүрсэн төвшнөөсөө муудах ёсгүй гэж, тэр зарчмын хүрээнд бид ярьж байгаад 20 хоног гэдэг маань өнөөдрийн эдийн засгийн хямралтай үед ажил олгогчдод хүндрэл учруулж болзошгүй. Нөгөө талаас нэмэгдэл амралт эдэлж байгаа хүмүүс, ялангуяа ажилчин ангид сайнгүй тал байгаа учраас бид хуучин 15 хоног гэдгээр үлдээе гэдэг зарчмын зөрүүтэй санал гаргасан байгаа. Нэг зарчмын гэдэг юм нь энэ байгаа юм. 

Нөгөө талдаа, Үйлдвэрчний эвлэлийн байгууллагаас гаргасан хоёр саналыг бид ярьж байгаад одоохондоо ажлын хэсэг хүлээж авах боломж муутай байна, Байнгын хороон дээр ярилцаж болох юм гээд орхисон. Нэг нь, энэ дотор маргаан таслах хороо гэж тийм хорооны асуудал байгаа. Үүнийг ярьж байгаад, түүнийгээ “хороо” биш өөр байдлаар оруулъя гэж санал гаргасан. Тэгэхдээ энэ ажлын хэсэг дээр эцсийн хуралдаанаар дэмжигдээгүй. Байнгын хороон дээр ярих асуудал нээлттэй байгаа.

Гурав дахь юм бол хамтын хэлэлцээр гэж Засгийн газар гурван талт хэлэлцээр хийдэг. Нөгөө талд нь хамтын гэрээ гэж салбарын хэмжээнд байдаг, дараа нь байгууллагын хэмжээнд гэсэн ийм гурван шатны гэрээ, хэлэлцээр байгаа юм. Үйлдвэрчний байгууллагаас гаргасан санал юу вэ гэхээр Засгийн газрын хэлэлцээрийн дараа салбарын хамтын хэлэлцээр байна, гурван талт байна гэснийг бид ярьж байгаад ер нь хамтын хэлэлцээр бол доод, дээд төвшиндөө хийе, гэхдээ салбарын хэмжээнд хамтын гэрээ байна, байгууллагын төвшинд хамтын гэрээ байна. Салбарын гэрээ бол төрийн өмч давамгайлсан хэсэг дээр нь гурван талт байж болох юм. Бусад хувьчлагдсан хэсэгт ажил олгогч, тэгээд үйлдвэрчний эвлэлийн холбооны хооронд байна гэдэг байдлаар нь бид хүлээж авах боломжгүй гэж үзсэн. Гэхдээ бол Байнгын хороон дээр бас ярих асуудал нээлттэй гэсэн ийм гурван төрлийн томхон гэдэг юм уу, яриа байсан гэдгийг хэлье.

Тэтгэврийн настай холбогдолтой асуудал энэ хууль дээр байхгүй байгаа.

Д.Батцогт:  -Ажлын хэсгийг танилцуулъя. Хөдөлмөрийн сайд Баярсайхан, Хөдөлмөрийн яамны Төрийн нарийн бичгийн дарга Эрдэнэбүрэн, Хөдөлмөрийн яамны Хөдөлмөрийн харилцааны бодлого зохицуулалтын газрын дарга Алимаа, Хөдөлмөрийн яамны  Хөдөлмөрийн харилцааны бодлого зохицуулалтын газрын Хөдөлмөрийн хууль тогтоомж хариуцсан мэргэжилтэн Гантулга, Монголын ажил олгогч эздийн нэгдсэн холбооны гүйцэтгэх захирал Ганбаатар, Монголын ажил олгогч эздийн нэгдсэн холбооны ерөнхийлөгчийн зөвлөх Нармандах, Монголын Үйлдвэрчний эвлэлийн холбооны ерөнхий нарийн бичгийн дарга Адъяа, Монголын Үйлдвэрчний эвлэлийн холбооны Хөдөлмөр, нийгмийн бодлогын газрын дарга Отгонтунгалаг, Удирдлагын академийн багш Уранцэцэг. Ийм бүрэлдэхүүнтэй ажлын хэсэг ажиллаж байгаа.

-Отгонбаяр гишүүн асууя.

Ё.Отгонбаяр:  -Түрүүчийн ирц нь хүрээгүй хурал дээр би нэг санал өгөөд ажлын хэсгийн гишүүд авчхаж болох юм байна гэж хэлээд байсан, тэр санал маань тусгагдсан байгаа юу? 121.2 дээр “үйлдвэрчний эвлэл” гэдгийн ард “болон адил төрлийн төрийн бус байгууллага” гэж нэмье гэсэн юм. Энэ бол үйлдвэрчний эвлэлийн хороо байгуулагдаагүй, цөөн ажилчинтай аж ахуйн нэгж юм уу, гэрээт малчид, хүүхэд асрагч гэх мэтийн ажилтнуудын эрхийг хамгаалж байх үүднээс төрийн бус байгууллагын олон нийтийн хяналт тавья гэж санал гаргаж байгаа юм.

Хоёрдугаарт, түрүүчийн хурал дээр Дэмбэрэл гишүүн орж ирээд ажил олгогчдын эрх ашгийг энэ дээр ноцтой хөндсөн гээд олон асуудал яриад байсан. Тийм болохоор би ажлын хэсгээс асуумаар байна. Хөдөлмөрийн тухай хууль маань мэдээж ажиллагсдын эрх ашгаас гадна ажил олгогчдын эрх ашгийн зохистой тэнцлийг хангаж орж ирсэн байх ёстой. Та бүхэн зохистой тэнцлийг нь хангасан гэж үзэж байгаа юу? Худалдааны танхимын дарга байсан хүн юм яриад байхаар, тэр бас нэлээн ноцтой юмнууд байж магадгүй гэж би бодсон юм. 

Гуравдугаарт, их олон санал хураалттай байна. Ажлын хэсэг сайн ажиллаж, засвар олон оруулсан нь сайн байна. Гэхдээ нэг болгоомжлоод байгаа юм нь энэ чухал хууль нэг их олон санал хураалттай чуулганы хуралдаанаар орохоор нурчих гээд байдаг л гэмтэй байдаг юм. Тийм болохоор аль болохоор үүнийгээ түргэн баталж мөрдүүлэхийн тулд татаж аваад буцаагаад хийчихье гэвэл хэцүү юу гэсэн энэ гурвыг асуух гэсэн юм.

Д.Батцогт: -Отгонбаяр гишүүний асуултад эхлээд Тлейхан гишүүн хариулна. Ер нь нэг мөсөн Ганбаатар дарга, Адъяа гуай хоёр саналаа нэг хэлчих. Гадуур бас манайхны саналыг дутуу тусгасан гэсэн янз бүрийн гомдол саналууд яваад байх шиг байна. Үүнтэй холбоотойгоор үйлдвэрчин, ажил олгогч эзэд хоёулаа саналаа хэлээд тэрний дараа бүгдээрээ санал хураалтдаа орно.

-Тлейхан гишүүн хариулъя.

А.Тлейхан:  -Отгонбаяр гишүүний асуултад хариулъя. Отгонбаяр гишүүний саналыг тусгасан, 41 дэх санал дээр байх шиг байна. Манай ажлын хэсэг дээр таны саналыг тусгасан гэж ойлгож болно. Та уншаад ойлгомжгүй бол дахиад тодруулж болох юм.

Ажил олгогчдын эрх ашиг хангагдсан гэж хэлж болно. Ер нь олон талын санал авсан. Ажлын дэд хэсгийн нийт таван удаагийн хуралдаан дээр Үйлдвэрчний эвлэлийг төлөөлж Адъяа гуай, ажил олгогчдыг төлөөлж Ганбаатар дарга бүгдээрээ оролцож нэлээн сайн ярьсан гэж болно. Гэхдээ өөрсдөө энд санаа, оноогоо хэлнэ биз. Ажлын хэсгийн зүгээс хангагдсан гэж хэлж болно.

Олон санал байна. Нэгэнт байгаа саналыг одоо хураалгахаас яах вэ. Бас найруулгын чанартай, хэллэгийн үг байгаа. Түрүүн би зарчмын гэмээр гурав, дөрвөн юм хэллээ. Бусад нь голдуу үг үсгийн гэдэг юм уу, найруулгын гэдэг тийм юм руугаа бас явсан. Гэхдээ зарчмын гэж үзэхээс аргагүй байдал бас байгаа. Түрүүн би хэллээ, дараа нь Ганбаатар дарга, Адъяа гуай хоёр саналаа хэлэх байх. Үйлдвэрчний эвлэлийн хоёр санал дээр жаахан гомдол байдаг юм шиг байна. Тэрийг бас тодруулж, ойлгуулан хэлэлцэх явцдаа санал хураалгах боломж байгаа гэдгийг хэлье. Баярлалаа.

Д.Батцогт:  -Ганбаатар дарга, дараа нь Адъяа гуай.

Х.Ганбаатар:  -Баярлалаа. Хөдөлмөрийн хуулийн энэ шинэчилсэн найруулгыг боловсруулахад нийгмийн түншлэлийн талууд маш идэвхтэй, удаан ажилласан юм. Энэ орж ирж байгаа хувилбар бол талуудын байр суурь нэлээн ойртсон ийм хувилбар Улсын Их Хуралд өргөн баригдсан гэж бид нар ингэж үзэж байгаа. Тэгэхээр Хөдөлмөрийн хууль дээр эзэд ямар байр суурьтай байна вэ гэхээр бид ажил олгогчдын бүх эрх ашиг, сонирхол хангагдсан ерөөсөө гэж хэлэхгүй. Гэхдээ ажил олгогчийн эрх ашиг бол ажилтныхтай маш ижил төвшинд очсон. Бид давуу эрхийг тогтоож чадахгүй юм билээ. Үйлдвэрчний эвлэл гээд энд архаг үйлдвэрчний эвлэл сууж байхад бид эдний дээр гарна гэсэн тийм ойлголт байхгүй. 

Тийм учраас бид нар төвшнөө дордуулахгүй гэдгийг нь зөвшөөрсөн, эздийн байр суурь, эздийн эрх ашгийг ижил төвшинд аваачсан гэж бодож байгаа юм. Энэ бол их том дэвшил гэж бид харж байгаа. Тийм учраас бид нар ямар ч гэсэн ажил олгогчийн эрх ашиг бол ямар ч гэсэн ажилтантай тун ойролцоо төвшинд очсон. Энэ хэмжээнд нь бид энэ хуулийг Улсын Их Хурал дэмжиж баталж өгөөсэй гэсэн ийм хүсэлтэй байгаа юм. Гомдолтой байгаа, зарим нэгэн санал тусаагүй байгаа гэж байгаа төрийн бус байгууллага байгаа. Бид энэ хуулийг боловсруулахад 63 төрийн бус байгууллага, аж ахуйн нэгж, эздүүдийн саналыг бичгээр авч яг, Ганбаатар гишүүн 61 саналд хариу өгсөн шиг өгч энэ хуульд тусгасан юм. Тийм учраас энэ бол маш идэвхтэй ажилласан олон хүний бүтээл гэж бид нар харж байгаа юм, дарга аа. Тийм учраас үүнийг оруулах тал дээр Их Хурлыг дэмжиж өгөөсэй гэж хүсэж байгаа юм.

Үйлдвэрчний эвлэл одоо хүртэл өнөөдөр эрх ашиг нь хангагддаггүй байхгүй юу. Эдгээрийн хэлээд байгаа хоёр саналыг бид ажлын хэсэг дээр авсан шүү дээ. Тлейхан гишүүн бид зургаан цаг сууж байгаад авсан гэж ойлгож байгаа. Жишээлбэл, маргаан таслах комисс гэдгийг бид больё гэсэн, тэр хэрэг алга. Салбарын хэлэлцээрийг бид авъя л гэж байгаа шүү дээ. Үйлдвэрчний эвлэлийн саналыг бид аваад ер нь зах зээл хөгжсөн үед салбарын хэлэлцээр зайлшгүй байх ёстой. Уул уурхайн салбарт бид салбарын хэлэлцээр байхгүй бол Оюу толгой тэнд ганцаараа данхалзаад суучихна шүү. Тийм учраас ер нь салбарын хэлэлцээр бол үндэсний хэлэлцээр байна, салбарын хэлэлцээр байна, орон нутгийн хэлэлцээр байна. Тэгээд үйлдвэрийн төвшний хэлэлцээр байх юм гээд, бид үйлдвэрчний саналыг авъя л гэсэн. Энэ дээр дахиад тусаагүй юм уу? Би туссан гэж ойлгож байгаа. Тийм учраас бид энэ хуулийг хэлэлцээд, оруулаад баталж өгвөл ямар ч гэсэн эздийн эрх ашиг ямар ч гэсэн ажилчинтай тун ойролцоо төвшинд хангадахаар энэ хуульд суусан гэдгийг хэлье гэж бодож байгаа юм.

Д.Батцогт:  -Ганбаатар гуайд баярлалаа. 

-Одоо Адъяа гуай.

Г.Адъяа:  -Хөдөлмөрийн хууль дээр бид нар шинэчлэлийн тал уруугаа нэлээн ахиц гаргасан хууль болсон гэж үзэж байгаа. Ялангуяа хөдөлмөрийн шинэ төрөл, хэлбэрүүд энэ хуульд туссанаараа хуучин хуулиас шинэ тал уруугаа ахиц гаргах боломжтой болсон гэж бид үзэж байгаа. Эздийн саналтай бид ерөнхийдөө санал нэг байгаа. Манайхан ерөнхийдөө хардаад, үйлдвэрчний эвлэлийн талыг хэт барьсан хууль болчихов уу гэсэн тийм явган яриа гэх юм уу, ийм тал байгаа. Бид энд байгаа мэргэжлийн хүмүүс бас олон дахин санал ярьсан, олон асуудлаар санал зөрсөн.

Ер нь хөдөлмөрийн зах зээл хөгжсөн орнуудад хоёр л аргаар ажилтныхаа эрх ашгийг хамгаалдаг. Нэг нь төр хуулиараа хамгаална, ардчиллын тэр элемент бол компани дээр байгуулах хамтын гэрээгээр ажилчид шийдвэр гаргалтад оролцох тэр механизмаараа явдаг. Энэ зарчим бол балансын хувьд ерөнхийдөө болсон гэж бид үзэж байгаа. Тэгэхдээ саяын Их Хурлын гишүүдийн бүрэн эрхэд бид халдах ёсгүй. Гэхдээ саналын зөрүүтэй томьёололд сүүлд тараасан төслийн санал дээр “хамтын хэлэлцээрийг” гэснийг “хамтын гэрээ” гээд оруулсныг бид бас зөвшөөрөхгүй байгаа юм. Энэ бол хуучин хуулийн зохицуулалтаас дордуулж байгаа. Яг манай өнөөгийн нөхцөлд, хөдөлмөрийн харилцааны хөгжлийн төвшинд бас тохирохгүй ийм зүйл. Зөвхөн хамтын гэрээ салбарын төвшинд байна гэдгээр. Тийм учраас би Их Хурлын гишүүдийг бас энэ хэлэлцүүлгийн явцдаа салбарт хамтын хэлэлцээр байх зарчмыг хуульчилж өгөх талаас нь анхаарч өгөөч ээ гэсэн нэг дэх асуудал байгаа. Энэ бол 4.1.7, 4.1.8 гэсэн энэ томьёолол дээр бид ийм саналаар дахин анхаарал хандуулахыг хүсэж байгаа. Манай эзэд үүнийг дэмжиж байгаа.

Хоёр дахь асуудлаар ер нь компани дээр зөндөө л байгууллагууд байна. Бүтээмжийн зөвлөл, хөдөлмөрийн аюулгүй байдал, эрүүл ахуйн зөвлөл. Гэтэл дахиад хамтын ажиллагааг дэмжих хороо гэсэн бас нэг бүтэц байгуулахаар ингэж байгааг бид ер нь шаардлагагүй юм гэдгийг эзэдтэй тохирсон. Тийм учраас 120.1-ийг хасъя гэсэн томьёоллыг бид тохирсон хирнээ энэ дахиад орчихсон байгаа.

Гурав дахь асуудал бол бид яг өнөөдрийн төвшинд бас нэлээн анхаарал хандуулж байгаа хөгжингүй зах зээлтэй орнуудын туршлагаас аваад үзэхэд Япон, Солонгосын хувьд хөдөлмөр эрхлэлтийн харилцаанд хөдөлмөрийн гэрээнээс өөр төрлийн гэрээ байгуулахыг хориглоно гэсэн 28.7 дахь саналыг ийм томьёоллоор тохирсноороо авч үзэхэд Их Хурлын гишүүд анхаараач ээ гэсэн саналтай байгаа. Энэ бол яах вэ гэхээр, ер нь ажилтан хүн өнөөдөр янз бүрийн гэрээнүүдээр ажиллаж байна. Гэхдээ хөдөлмөр эрхлэлтийн харилцаанд илүү шударга, илүү хөдөлмөрийн зөв, оновчтой нөхцөлөөр хангахын тулд хөдөлмөрийн харилцаанд хөдөлмөрийн гэрээ л байгуулъя, бусад гэрээ байгуулахыг больё гэдэг энэ тал руу Япон ч явж байна, өмнөд Солонгос ч явж байгаа. Тэгэхээр энэ бол олон улсын хөдөлмөрийн байгууллагын зарчим юм. Үүнийг анхаарч үзээч ээ гэсэн. Энэ бол 28.7 дахь заалт. Энэ гурван зүйл дээр бид зарчмын зөрүүтэй асуудлаар орж байгаа санал дээр манай Нийгмийн бодлогын байнгын хорооны гишүүд анхаарвал энэ бол боломжийн ийм зохицуулалттай хууль болох юм гэж бид үзэж байгаа. Энэ гурван асуудлыг авч үзэхгүй бол хуучин хуулийн зохицуулалтаас дордох гээд байгаа юм. Энэ бол эздэд ямар нэгэн дарамт болохгүй, ажил олгогчдын хувьд бид зөвшилцсөн ийм санал байгаа юм. Баярлалаа.

Д.Батцогт:  -Адъяа гуайд баярлалаа.

Одоо тэнцвэртэй байх үүднээс Засгийн газрын байр суурийг нэг сонсчихъё. Дараа нь Сумъяабазар гишүүн асууя.

-Баярсайхан сайд.

Г.Баярсайхан:  -Эрхэм гишүүдийн энэ өдрийн амгаланг эрье. Манай Байнгын хороон дээр ажлын хэсэг маань таван удаа хуралдсан байгаа. Гол баримталсан зарчим юу вэ гэвэл ажил олгогч эздийн байр суурь, мөн үйлдвэрчний эвлэлийн байр суурь. Энэ байр суурийг ерөнхийд нь нэг төвшинд авчрах ийм зарчим баримталсан байгаа. Засгийн газар бол мэдээж энэ гурвалсан талт гэрээ хэлцлийн зөвшилцлийн механизмыг аль ч тохиолдолд хадгалаад явах ёстой гэсэн энэ байр суурийг хатуу баримталж байгаа. Энэ гурван талт бидний зөвшилцлийн механизм салбар дээр, гурав байх уу, хоёр байх уу, тэгээд төрийн өмчийн оролцоотой компани дээр гурван талт нь хадгалаад цаашаа хувийн өмч дээр нь яах вэ гэдгийг Байнгын хороон дээр гишүүд бас саналаа хэлээд цаашаа тодорхой болгоод явах нь зөв зүйтэй байх гэж бодож байгаа юм.

Ажил олгогч эздийн холбоо, мөн бизнесийн байгууллага, Am Cham, мөн Худалдаа аж үйлдвэрийн танхим зэрэг нэлээн олон байгууллагуудаас санал ирсэн байгаа. Байнгын хорооны дарга Батцогт түрүүн дурдаж хэлж байсан. Ажил олгогчдын байр суурийг бас тодорхой ажиллах нөхцөл бололцоог нь хадгалах ийм тал дээр нь хир анхаарч ажилласан бэ гээд. Манайх бол оруулж ирсэн саналуудыг бүгдийг нь хэлэлцээд шаардлагатай зүйлүүдийг нь бид суулгаад оруулсан байгаа. Тэгэхээр энэ хуулийн заалт дээр нь байгаа нөхцөл байдлаас нь дордуулж болохгүй гэсэн ийм зүйл байдаг. Тэгэхээр үндсэндээ, ерөнхийдөө энэ хуулийн нөхцөл байдал дордоогүй. Ганц, хоёр зүйл дээр бид эргээд ярилцах зүйл байж болно. Баярлалаа.

Д.Батцогт:  -Баярсайхан сайдад баярлалаа.

-Сумъяабазар гишүүн асууя.

Д.Сумъяабазар:  -Асуух ч юу байх вэ. Хоёр санал байгаа юм, үүнийг бас хэлэх нь зүйтэй гэж бодож байна. Хөдөлмөрийн тухай хуулийн шинэчилсэн найруулгыг дэмжиж байгаа. Энэ хуулийн төслийн 28 дугаар зүйлийн 28.4 дэх хэсэгт хөдөлмөрийн гэрээ байгуулаагүй боловч ажилтан ажил үүргээ гүйцэтгэж эхэлсэн бол тухайн хугацаанаасаа хөдөлмөрийн гэрээ байгуулсанд тооцож, хөдөлмөрийн гэрээг нөхөн үйлдэнэ гэж заасан байгаа юм. Энэ нь ажил олгогчийг тухайн иргэнтэй гэрээ байгуулахгүйгээр ажиллуулах, дараа нь цалин хөлсийг бүрэн олгохгүй байх нөхцөлийг бүрдүүлнэ гэж үзэж байгаа юм. Иймээс тухайн иргэнийг ажилд авч байгаа бол гэрээг шууд байгуулдаг байхаар хуульчлах шаардлагатай гэж ингэж үзэж байгаа юм. 

Хоёр дахь санал дээр би энэ хуулийн төсөлд тусгагдсанаар хувь хүн хоорондын хөдөлмөр эрхлэлтийн харилцааг зохицуулах гэж ойлгож байгаа. Сүүлийн жилүүдэд хөдөөгийн малчдын тоо толгой ихээр өсөж туслах малчин олноор авч ажиллуулж байгаа. Газар тариалан эрхэлж байгаа иргэд тариалалт болон ургац хураалтын үеэр түр хугацаагаар ажилтан авч ажиллуулдаг. Эдгээр ажил олгогч ажиллаж байгаа хүмүүсийн цалин хөлс, ажил амралт, хөдөлмөрийн аюулгүй байдлын тухай хууль тогтоомжийг хэрэгжилтэд хяналт тавих талаар байхгүй гэхэд хилсдэхгүй. Туслах малчны хийсэн хугацааг ажил эрхэлсэн хугацаанд тооцох эсэх, тэдгээрийг нийгмийн болон эрүүл мэндийн даатгалд хамруулах асуудлыг зөвхөн хувь хүн өөрөө шийдэх асуудал гээд орхичхож болохгүй гэж үзэж байгаа юм. Энэ дээр бид нар бас нэлээн бодолтой хандахгүй бол яг энэ чигээр нь ингэж орхиж болохгүй байх. Энэ дээр нь эргэж хараач ээ гэдэг санал байна.

Гуравдугаарт, Хөдөлмөрийн тухай хууль болон хөдөлмөрийн дотоод журмын хэрэгжилтэд байгууллага, аж ахуйн нэгж дотоод хяналтыг өөрсдөө хийх шаардлагатай. Байгууллагын дотоод хяналтын асуудлыг энэ хуульд нэмж тусгах нь зүйтэй гэсэн ийм гурван санал байна. Асуулт байхгүй, дарга аа.

Д.Батцогт:  -Гишүүд асуулт асууж, хариулт авч дууслаа.

Ер нь Хөдөлмөрийн хууль дээр нэлээн удаан хугацаанд ажилласан. Байнгын хорооноос ажлын хэсэг байгуулагдаад тав, зургаан сар болж байгаа. Энэ хугацаанд би ажлын хэсэг нэлээн олон саналуудыг авч олон удаа хуралдаж аль саналыг нь авч болох, аль саналыг авч болохгүйг нь шийдээд явсан гэж ингэж үзэж байгаа. Үйлдвэрчний байгууллагаас ч гэсэн маш олон санал ирсэн, эздээс ч гэсэн олон санал Байнгын хороонд ирсэн, төрийн бус байгууллага, хувь хүмүүсээс ч гэсэн олон санал ирсэн байгаа. Үндсэндээ тэр олон саналуудыг хуульд суулгах тал дээр нь ажлын хэсэг нэлээн сайн анхаарч ажилласан гэж ингэж бодож байгаа. Сумъяабазар гишүүний гаргаж байгаа санал, Адъяа гуай, Ганбаатар нарын гаргаж байгаа саналуудтай холбоотой гишүүдээр дамжуулаад зарчмын зөрүүтэй саналын томьёоллын хуудас дээр бичээд санал гаргаад, санал хураалгах эрх нь байгаа.

Одоо санал хураалтаа эхэлье.

Ажлын хэсгээс бэлтгэж ирүүлсэн зарчмын зөрүүтэй саналын томьёоллуудаар санал хураана.

-Гишүүд танхимдаа ирмээр байна. Санал хураалт явагдах гэж байгаа учраас манай ажлын албаныхан гишүүдээ дуудаарай.

Зарчмын зөрүүтэй саналын томьёолол:

1.Төслийн “2.1.1-2.1.3” дахь заалтын “хөрөнгө оруулалттай” гэснийг тус тус хасах.

-Гишүүдэд ойлгомжтой байна уу?

Дэмжье гэдгээр санал хураалт явуулъя. Найруулга дээр нь жаахан анхаараарай. 

12 гишүүн санал хураалтад оролцож 12 гишүүн дэмжлээ.

2.Төслийн 4.1.7 дахь заалтын “салбар” гэсний өмнө “байгууллагын түвшинд ажил олгогч, үйлдвэрчний эвлэл, хэрэв ийм байгууллагагүй бол ажилтны төлөөлөгчид,” гэж нэмэх.

Би санал хураалт гээд зарлаад явъя. Гишүүд асуулттай бол хэлээрэй.

Дэмжье гэдгээр санал хураалт явуулъя.

12 гишүүн санал хураалтад оролцож 100 хувиар дэмжлээ.

3.Төслийн 4.1.17 дахь заалтыг доор дурдсанаар өөрчлөн найруулах:



“4.1.17.“цалин хөлс” гэж ажилтны үндсэн цалин, нэмэгдэл, нэмэгдэл хөлс, шагнал, урамшууллыг;” 

-Бакей гишүүн асууя.

А.Бакей:  -Төсөл дээрээ мөнгөн бус хэлбэрээр олгож байгаа урамшуулал ч гэдэг юм уу нэмэгдэл байсан юм байна. Энэ дээр болохоор, мөнгөн бус хэлбэр нь хасагдаж байгаа юм байна.

Одоо олон мянган малтай малчид дээд тал нь 3000, 4000, 5000 хүртэл малтай малчид маань хөлсний малчин ажиллуулж байгаа байхгүй юу. Бас ямар нэг хэмжээгээр хөдөлмөрийн гэрээ хийж байгаа ухаантай байдаг. Тэгээд тэд нар гол нь мөнгөөр биш, малаар гэрээ хийгээд тэгээд тохиролцоод явчихдаг байхгүй юу. Тэгэхээр энэ дээр мөнгөн бус хэлбэрээр өгч байгаа хэлбэрийг хасаад хаячих нь хир зэрэг юм юм бол гэж сонирхож байгаа юм.


Д.Батцогт:  -Хэн хариулах вэ?


-Тлейхан гишүүн хариулъя. Ажлын хэсгээс нэмээд Алимаа хариулаарай.


А.Тлейхан:  -Гол нь бид нар өнөөдрийн Монгол Улсад мөрдөж байгаа бусад хуулиуд, бусад зарчмуудтай ойртуулж байгаа хэрэг л дээ. Мөнгөн бус хэлбэр гэж ойлгомж муутай. Арилжааны гэдэг юм уу, бараа солилцоо гэдэг юм уу, тийм талын юм болов уу гэж бид ярьж байгаад энэ томьёоллыг авсан юм. Илүү ойлгомжтой байдлаар Хөдөлмөрийн яамны газрын дарга Алимаа хариулаад тайлбар өгөөдөх дөө.


Д.Батцогт:  -1 номерын микрофон өгчих дөө.


Д.Алимаа:  -Цалин хөлсний хувьд сая нэр томьёон дээр орсон өөрчлөлттэй холбоотой тайлбар өгье. Цалин хөлсийг олгох хэлбэр гээд 64 дүгээр зүйл дотор шагнал урамшууллыг мөнгөн бус хэлбэрээр олгож болох заалт нь ард талд байж байгаа. Түүнээс гадна хөдөлмөрийн гэрээгээр ажиллаж байгаа малчны цалин хөлс гэсэн 65 дугаар зүйл дотор малчдын цалин хөлсийг, тодорхой хувь 30-аас дээшгүй хувийг мөнгөн бус хэлбэрээр олгож болно гэсэн энэ эрхийг нь олгочихсон байж байгаа. Бусад хөдөлмөрийн гэрээгээр ажиллаж байгаа хүмүүсийн хувьд бол цалин хөлсийг мөнгөн хэлбэрээр олгох. Шагнал урамшуулал мөнгөн бус байж болно гэсэн ийм агуулгаар орсон. Тэгэхээр малчдын хувьд мөнгөн бус хэлбэрээр олгох эрх зүйн зохицуулалт нь энэ 65 дугаар зүйлээр зохицуулагдаж байгаа гэж ойлгож болно.


Д.Батцогт:  -Ойлгомжтой юу?


Санал хураалт явуулъя.


3 дугаар саналыг дэмжье гэдгээр санал хураалт явуулъя.

12 гишүүн санал хураалтад оролцож 100 хувиар дэмжлээ.

4.Төслийн 4.1.18, 23.1.8 дахь заалт, 47.2 дахь хэсгийн “гэр бүлийн онцлог хариуцлага бүхий ажилтныг халахгүй байх,” гэснийг болон 87 дугаар зүйлийг тус тус хасах.

Дэмжье гэсэн санал хураалт явуулъя.

12 гишүүн санал хураалтад оролцож 11 гишүүн дэмжиж, 91,7 хувиар дэмжигдлээ.

5.Төслийн 13.1.1 дахь заалтын “цуцлах” гэснийг “дуусгавар болгох” гэж өөрчлөх.

Ё.Отгонбаяр:  -Найруулгын чанартай юм зөндөө байна.

Д.Батцогт:  -Харин тийм, найруулгын чанартай юм байна. Ямар ч гэсэн дэмжээд санал хураачихъя. 

Ё.Отгонбаяр:  -Одоо дэмжээд санал хураачихаар сүүлд нь орох ёстой болчихно шүү дээ. Энэ чинь найруулгын саналдаа орох юмыг зарчмын чанартай санал уруу оруулчхаад.

А.Тлейхан:  -Найруулга уруу шилжүүлчихье.

Ё.Отгонбаяр:  -Би тэгвэл горимын санал гаргаад найруулга уруу шилжүүлье.

Д.Батцогт:  -Отгонбаяр гишүүн. Манай ажлын хэсгийнхэн анхаарч байгаарай.

Ё.Отгонбаяр:  -5 дугаар санал хураалт, 6 дугаар санал хураалт хоёр чинь хоёулаа нэг үгийг нөгөө үгээр сольсон, цуцлах, дуусгавар болгох хоёр чинь яг л адилхан агуулгатай. Чөлөө, хууль ёсны ашиг сонирхол гэсэн агуулгатай юм байна. Үүнийг найруулга руу шилжүүлье гэсэн санал гаргаж байна.

Д.Батцогт:  -Санал хураалтыг явуулчхаад найруулга уруу шилжүүлье. Чуулган дээр орохдоо санал хураалтаас хасаад явчихъя.

5 дугаар саналыг дэмжье гэсэн санал хураалт явуулъя.

12 гишүүн санал хураалтад оролцож 100 хувь дэмжигдлээ.

6.Төслийн 13.3.3 дахь заалтын “эрх чөлөөнд” гэснийг “эрх чөлөө, хууль ёсны ашиг сонирхолд” гэж өөрчлөх; 

Дэмжье гэдгээр санал хураалт явуулъя.

12 гишүүн санал хураалтад оролцож 100 хувь дэмжигдлээ.

Энэ хоёр саналыг найруулгын санал руу оруулъя гэсэн Отгонбаяр гишүүний гаргасан горимын саналаар санал хураалт явуулъя.

Горимын саналыг дэмжье гэдгээр санал хураалт явуулъя.

Горимын санал 100 хувиар дэмжигдлээ.



7.Төслийн 13.3.8 дахь заалтын “хөдөлмөр эрхлэлтийн харилцаатай холбоо бүхий шийдвэр гаргах үйл ажиллагаанд ажилтны төлөөллийг орох боломжоор хангах;” гэсэн өгүүлбэрийг хасах.


Дэмжье гэдгээр санал хураалт явуулъя.


12 гишүүн санал хураалтад оролцож 11 гишүүн дэмжиж, 91,7 хувиар 7 дугаар санал дэмжигдлээ.


8.Төслийн 14.3.6 дахь заалтыг доор дурдсанаар өөрчлөн найруулах:



“14.3.6.албан үүрэг, мэргэжлийн үйл ажиллагааны дагуу танилцсан, олж мэдсэн нууцыг хадгалах;”

Дэмжье гэдгээр санал хураалт явуулъя.

12 гишүүн санал хураалтад оролцож 100 хувь дэмжигдлээ. 


9.Төслийн 20.1 дэх хэсгийн “Ажил олгогч нь аж ахуйн нэгж, байгууллагынхаа ажилтны төлөөлөгчидтэй хэлэлцсэний үндсэн дээр тухайн түвшний салбар, үйлдвэрлэл, мэргэжлийн хамтын гэрээний хүчин төгөлдөр үйлчлэх хугацаанд нэгдэн орж болно.” гэсэн өгүүлбэрийг “Мэргэжил, үйлдвэрлэлийн салбарын хамтын гэрээ нь тухайн салбарын ажил олгогч, ажилтанд хамаарч үйлчилнэ.” гэж өөрчлөх.  

А.Бакей:  -хамаарч үйлчилнэ гэж юу гэсэн үг вэ?

Д.Батцогт:  -Ажлын хэсгийнхэн хариулъя. Протоколд бичигдэж байгаа учраас нэрээ хэлээрэй.

Д.Алимаа:  -Хөдөлмөрийн яамны Хөдөлмөрийн харилцааны бодлого, зохицуулалтын газрын дарга. 9 дүгээр санал хураалт дээр өмнөх заалт нь тухайн төвшний салбар үйлдвэрлэл, мэргэжлийн хамтын гэрээнд тухайн аж ахуйн нэгж, байгууллага салбарын хамтын гэрээнд нэгдэж орох ийм нээлттэй байдлаар зохицуулахаар анх төсөл орж ирсэн. Тэгээд ажлын хэсгийн саналаар бол мэргэжил, үйлдвэрлэл, салбарын хамтын гэрээнд тухайн салбарын нийт ажил олгогч ажилтанд хамаарч үйлчилнэ гээд. Тухайн салбарын хамтын гэрээ байгуулагдсан тохиолдолд тухайн салбартаа аж ахуйн нэгж, байгууллага, ажилтанд бүхэлд нь хамаарч үйлчилнэ гэсэн ийм агуулгаар орж байгаа юм. 

Д.Батцогт:  -Бакей гишүүн тодруулъя.

А.Бакей:  -Агуулгыг нь ойлгож л байна. Үгийн сонголт нь буруу байна. Хамаарах гэдэг чинь нэг юм нөгөө юмнаас хамаарах, шалтгаалах тухай ойлгох. Энд бол хамруулах, хамрах тухай асуудал байгаа шүү дээ. Тийм маягаар засахгүй бол болохгүй байна.

Д.Батцогт:  -Тиймэрхүү байдлаар найруулгын засалттайгаар санал хураалт явуулъя.

Дэмжье гэсэн санал хураалт явуулъя.

12 гишүүн санал хураалтад оролцож 100 хувь дэмжигдлээ.

10.Төслийн 25.3 дахь хэсгийг хасах.
Дэмжье гэдгээр санал хураалт явуулъя.


12 гишүүн санал хураалтад оролцож 11 гишүүн дэмжлээ.

11.Төслийн 26.1 дахь хэсгийг доор дурдсанаар өөрчлөн найруулах:

“26.1.Хамтын гэрээнд түүнд оролцогч талууд гарын үсэг зурснаар хүчин төгөлдөр болно.”


Дэмжье гэдгээр санал хураалт явуулъя.


12 гишүүн санал хураалтад оролцож 11 гишүүн дэмжлээ.

12.Төслийн 28 дугаар зүйлд доор дурдсан агуулгатай “28.7” дахь хэсэг нэмэх:


“28.7.Хөдөлмөр эрхлэлтийн харилцаанд ажилтантай хөлсөөр ажиллах, эсхүл ажил гүйцэтгүүлэх гэрээ байгуулан ажиллахыг хориглоно.”


Дэмжье гэдгээр санал хураалт явуулъя. Ажлын хэсэг найруулга дээр нь анхаараарай.


12 гишүүн санал хураалтад оролцож 100 хувь дэмжлээ.


13.Төслийн 29.2 дахь хэсгийг доор дурдсанаар өөрчлөн найруулах:


“29.2.Энэ хуулийн 29.1.1-29.1.4 дэх заалтад заасан хөдөлмөрийн гэрээний хугацаа дуусмагц ажил олгогч ажилтантай тохиролцон хөдөлмөрийн гэрээг сунгаж болох бөгөөд талууд цуцлах санал тавиагүй бол уг гэрээг анх байгуулсан хугацаагаар сунгагдсанд тооцно.”
      -Отгонбаяр гишүүн асууя.

Ё.Отгонбаяр:  -Түрүүн цуцлах гэдэг үгээ дуусгавар болгох гэдэг үгээр сольсон шүү дээ. Одоо цаашаа хууль дээр байгаа бүх цуцлах гэдэг үгнүүдээ адилхан солиод найруулгын санал дотроо оруулаад явчихаж болох уу? Нэг газар нь дуусгавар болгох гээд, нэг газар нь цуцлах гээд яваад байж болохгүй гэсэн л санаа.

Д.Батцогт:  -Уранцэцэг.

Б.Уранцэцэг:  -Дуусгавар болгох гэдэг үг ерөнхий бүх гэрээ үйлчилгээ нь зогсоох бүх шалтгаанаа багтаачхаж байгаа юм. Энд болоод ирэхээр хоёр талын аль нэгний санаачилга болоод ирэхээрээ цуцлах гэдэг үг нь яваад байдаг юм. Одоогийн хуульд ч тийм байгаа, ер нь эрхзүй, онолынхоо хувьд ч тийм байдаг. Тэрийгээ бодоод бид нар хийчихсэн шүү. Энэ зөвхөн хоёр талын аль нэг санаачлаад дуусгавар болгож байгаагаа цуцлах гэж хэлдэг юм. Тийм учраас энэ бол ерөнхий дуусгавар болгох руугаа орохгүй, цуцалж дуусгавар болгох руугаа ороод байгаа юм. Бас тохиолдлоосоо өөр, өөр байгаа шүү гэдгийг гишүүд минь анхаарч үзээрэй.

Д.Батцогт:  -Отгонбаяр гишүүн тодруулъя.

Ё.Отгонбаяр:  -Би тэрийг нь ойлголоо. Тэгвэл хуулийн тодорхойлолтын хэсэгт нь юм нэмэх юм уу? Тэгэхгүй бол гэрээгээ цуцалъя гэсэн чинь хууль дотор гэрээ цуцлах тухай асуудал байхгүй байна, дуусгавар дуусгах тухай ойлголт л байна гээд ингээд суугаад байвал яах вэ? Энэ чинь бас л хуулийн маргаан болно шүү дээ.

Д.Батцогт:  -Уранцэцэг нэмж хариулъя.

Б.Уранцэцэг:  -Хөдөлмөрийн хуулийн 44 дээр гэрээ дуусгавар болох гэж бүх шалтгаан, үндэслэлүүдээ заачихсан байгаа юм. Тэр дотроосоо хоёр талын аль нэгний санаачилгаар гэдэг нь араас нь 45, 46 руугаа нэр томьёоны хувьд нарийсаад ороод ирчихсэн. Тэр гурвыгаа дараалуулаад харахаар хүмүүс ойлгочихдог юм.

Д.Батцогт:  -Ойлгомжтой. 13 дугаар саналыг дэмжье гэдгээр санал хураалт явуулъя.


12 гишүүн санал хураалтад оролцож 100 хувь дэмжлээ.

14.Төслийн “32.8” дахь зүйлийг хасах.

Дэмжье гэдгээр санал хураалт явуулъя.

12 гишүүн оролцож, 100 хувиар дэмжлээ.

15.Төслийн 43.1.2-ын “цуцлагдсан” гэсний дараа “буюу дуусгавар болгосон тухай ажлын байран дахь хамтын ажиллагааг дэмжих хороо, сум, дүүргийн хөдөлмөрийн маргаан зохицуулах гурван талт хорооны шийдвэрийг ажил олгогч хүлээн зөвшөөрсөн,” гэж нэмэх.

Дэмжье гэдгээр санал хураалт явуулъя.

12 гишүүн оролцож, 100 хувиар дэмжлээ.

16.Төслийн 44.1.5 дахь заалтыг доор дурдсанаар өөрчлөн найруулах:

“44.1.5.өмнө нь ажиллаж байсан хүнийг ажлын байранд эгүүлэн тогтоосон тохиолдолд уг ажлын байранд хөдөлмөр эрхэлж буй ажилтан ажил үүргээ үргэлжлүүлэн гүйцэтгэх боломжгүй болсон; 

Дэмжье гэдгээр санал хураалт явуулъя.

12 гишүүн оролцож, 100 хувиар дэмжлээ.
17.Төслийн 44.1.7 дахь заалтын “болох нь зохих журмаар тогтоогдсон” гэснийг “болохыг холбогдох хуулийн дагуу шүүх тогтоосон” гэж өөрчлөх.

Дэмжье гэдгээр санал хураалт явуулъя.


12 гишүүн оролцож, 11 гишүүн дэмжиж, 91,7 хувиар дэмжигдлээ.

-Отгонбаяр гишүүн асууя.

Ё.Отгонбаяр:  -Энэ заалтыг ажилтан эрх зүйн чадамжгүй болох нь зохих журмаар болон шүүхийн тогтоолоор нотлогдсон гэж. Жишээлбэл, нэг хүн ажилд орчхоод тодорхой хугацааны дараа ч юм уу диплом нь хуурамч байсан гээд гарвал тэр хүнийг ажлаас халах гэж шүүх рүү очих нь ажил олгогчдод хүндрэлтэй нөхцөл байдал үүсгэхгүй юу гэж асуух гээд байна л даа.

Д.Батцогт:  -Уранцэцэг багш 2 дугаар микрофон дээр тайлбарлаадах.

Б.Уранцэцэг:  -Диплом, хуурамч бичиг баримтаар ажилд орсон гэдэг маань хөдөлмөрийн гэрээ ажил олгогчийн санаачилгаар цуцлах гэдэг дээр шууд орчихсон байгаа юм. Хэрвээ ажилд орох үедээ хуурамч диплом анх бүрдүүлчихсэн бол шууд цуцална гэж. Энэ яриад байгаа юм бол эрх зүйн хувьд энэ хүн нийгмийн харилцаанд өөрийнхөө үйл ажиллагааг удирдан жолоодох чадамжгүй, чадваргүй гэдэг утгаар зөвхөн шүүх тогтоодог нь энд орж ирээд байгаа юм. Энэ бол зөвхөн шүүх л тогтооно. Иргэний хэрэг хянан шийдвэрлэх ажиллагааны тухай хуулиар шүүх тогтоодог. Тэрийг л энд тасалж авчирсан юм.

Д.Батцогт:  -Ойлгомжтой.

18.Төслийн 46.6 дахь хэсгийн “нэг сарын өмнө мэдэгдэнэ.” гэснийг  “гуч хоногийн өмнө бичгээр мэдэгдэл өгч гарын үсэг зуруулах бөгөөд хэрэв ажилтан мэдэгдэлд гарын үсэг зурахаас татгалзвал энэ тухай тэмдэглэл үйлдсэнээр мэдэгдэл өгсөнд тооцно.” гэж өөрчлөх.

Дэмжье гэдгээр санал хураалт явуулъя.


12 гишүүн оролцож, 100 хувь дэмжлээ.
19.Төслийн 47.1 дэх хэсгийн “мэдэгдэж” гэсний өмнө “бөөнөөр халах үндэслэл, хамрагдах ажлын байрны нэр, ажлаас халах хугацааг” гэж нэмэн, “Мэдэгдэлд бөөнөөр халах үндэслэл, хамрагдах ажлын байрны нэрс, орон тоо, ажлаас халах хугацаа, хэлбэрийг тусгана.” гэснийг хасах. 
А.Бакей: -найруулгын саналд орох санал байна.
Д.Батцогт:  -Найруулгадаа орох бололцоотой юм байна. Ер нь санал хураагаад дэмжээд явсны дараа найруулга руу авах бололцоотойг нь найруулга руу аваад явчихъя. Ажлын хэсгийнхэн тэр саналууд дээрээ тэмдэглээд яваад байгаарай.

Дэмжье гэдгээр санал хураалт явуулъя.

12 гишүүн оролцож, 11 гишүүн дэмжиж, 91,7 хувиар дэмжигдлээ.
20.Төслийн 47.3-ын “тухай” гэсний дараа “мэдэгдлийг энэ хуулийн 46.6 дахь хэсэгт заасны дагуу” гэж нэмэх.

Дэмжье гэдгээр санал хураалт явуулъя.

12 гишүүн оролцож, 100 хувиар дэмжигдсэн байна.
21.Төслийн 51.1.1 дэх заалтын “нэг мэргэжлийн буюу өөр мэргэжлийн боловч” гэснийг хасах.

Дэмжье гэдгээр санал хураалт явуулъя.

12 гишүүн оролцож, 10 гишүүн дэмжиж, 83,3 хувиар дэмжигдлээ.
22.Төслийн 53.2 дахь заалтын “Мэргэжлийн холбоод” гэснийг  “Мэргэжлийн боловсрол, сургалтын салбар зөвлөл” гэж, “тодорхойлолтыг” гэснийг “лавлахыг” гэж тус тус  өөрчлөх. 
-Бакей гишүүн асууя.
А.Бакей:  -Ажил, мэргэжлийн тодорхойлолтыг ажил олгогч боловсруулдаггүй юм уу? Мэргэжлийн холбоод гэснийг мэргэжлийн боловсрол, сургалтын салбар зөвлөл тодорхойлолтыг боловсруулахаар болчхож л дээ. Энэ хир зэрэг зөв юм бол доо. Тухайн ажил олгогч ажлын байрны тодорхойлолтоо тодорхойлдог уу, эсвэл ажил, мэргэжлийн тодорхойлолт гэж ажлын байрны тодорхойлолтоос өөр тодорхойлолтыг хэлж байна уу? Аль нь вэ? Тэгэхээр ажлын байрны тодорхойлолтоос гадна ажил, мэргэжлийн тодорхойлолт гэж бас нэг юм байна уу? Тэрийгээ ажил олгогч биш, мэргэжлийн боловсрол, сургалтын зөвлөл гэж батлах болчхоод байна шүү дээ. Тэгэхээр энэ боловсрол, сургалтын зөвлөл гэдэг чинь ямар учиртай байгууллага вэ?
Д.Батцогт:  -Хэн хариулах вэ?
-Ганбаатар.
Х.Ганбаатар:  -Энэ бол мэргэжлийн ур чадварыг тогтоож байгаа асуудал. Ур чадварын төвшнийг мэдээж мэргэжлийн холбоод нь тогтооно. Мэргэжлийн холбоодын тогтоосон тэр төвшнийг мэргэжлийн боловсрол, сургалтын хуульд заасан салбарын зөвлөл нь баталдаг болъё гэсэн тийм л санааг оруулж ирсэн юм. Ажил, мэргэжлийн ур чадвар ажилчны ур чадвартай холбоотой асуудал.
А.Бакей:  -Ажлын байрны тодорхойлолт биш юм байна гэж ойлголоо.
Х.Ганбаатар:  -Тэр биш.
Д.Батцогт:  -1 дүгээр микрофон дээр хариулъя. Нэрээ хэлээрэй.
Т.Гантулга:  -Хөдөлмөрийн яамны Хөдөлмөрийн харилцааны бодлого, зохицуулалтын газрын мэргэжилтэн Гантулга. Ажил мэргэжлийн лавлагаа гэдэг бол, жишээлбэл, лавлах гэдэг бол гагнуурчин гэдэг хүн ямархуу үйлдлийг хийх ёстой вэ, гагнуурчин хүн хэнийг хэлэх вэ гэсэн, мэргэжил нь юу болох тухай ерөнхий тодорхойлолт нь юм. Ажлын байрны тодорхойлолт гэдэг бол манай компанид гагнуурчин хүн юуг яаж хэрхэн гүйцэтгэх вэ гэдэг бол ажлын байрны тодорхойлолт болоод явчихна. Тэгэхээр илүү ерөнхий зүйл нь болж байгаа юм.
Дараагийнх нь, мэргэжлийн холбоод гэснийг нь мэргэжлийн боловсрол, сургалтын салбар зөвлөл гэсэн нь, мэргэжлийн холбоод гэдэг чинь алийг нь мэргэжлийн холбоод гэж үзэх вэ гэхээсээ илүүтэйгээр мэргэжлийн боловсрол олгож байгаа байгууллага, тэдгээрийн дунд дахь нийгмийн түншлэлийн салбар зөвлөлүүд бий болно. Тэдгээр зөвлөлүүд нь үүнийг батлах байдлаар оруулсан.
Д.Батцогт:  -Отгонбаяр гишүүн.
Ё.Отгонбаяр:  -Энэ зөвхөн ажилчидтай холбоотой заалт учраас мэргэжлийн боловсрол, сургалтын зөвлөлүүд нь энэ дээр орж ирээд байна гэж ойлголоо. Мэргэшил гэдэг чинь ажилчнаас гадна ажилтанд бас хамаарагдах ёстой заалт биз дээ? Би Гадаад яаманд ажиллаж байхад ажилласан жилээрээ албан тушаал нь өсөөд явдаг, мэргэшсэн байдлаараа цол аваад явдаг шүү дээ. Ингэхээр жишээлбэл, Гадаад яамны дипломатын мэргэшлийн төвшнийг мэргэжлийн боловсрол, сургалтын үндэсний зөвлөл юм уу салбар зөвлөл нь батлах гэж байгаа юм шиг ийм хоёрдмол ойлголт энэ дээр үүсчих гээд байх юм.
Хоёрдугаарт, ажил мэргэжлийн лавлахыг гэдэг үг нь зөв үү? Лавлагаа биш үү? Яагаад гэвэл лавлах гэхээр лавлах утас, дэвтэр ном гэсэн ийм ойлголт руу чирэгдэж явчих гээд харагдаад байх юм. 
Д.Батцогт: -Хэл зүйн томьёоллын дагуу л юм яриад байна шүү дээ.
Ё.Отгонбаяр:  -Эхнийх нь зарчмын асуудал байхгүй юу.
Д.Батцогт:  -Ажлын хэсгээс хариулъя.
Х.Ганбаатар:  -Отгонбаяр гишүүний асууж байгаа зөв, зөв. Энэ бол мэргэжлийн ур чадварын төвшин чинь ажилчнаас гадна техникч, инженер, техникийн ажилтан яг адилхан явна. Хоёрдугаарт, лавлагаа гэдэг нь уг нь стандарт гэдэг үгнээс зугатаагаад л. Стандарт гэхээр заавал Стандарт, хэмжил зүйн газраар бүх мэргэжлийн төвшний стандарт очиж батлагдах болчхоод, 526 мэргэжлийн 1-6 дугаар зэргийн ажилчны, тэгээд мэргэшсэн мэргэжилтний тэргүүлэх инженер, мэргэшсэн инженер, зөвлөх инженерийн төвшнүүд нь очиж стандарт болох учраас хүндрэл гарчхаад байгаа учраас лавлах гэдэг үг оруулаад хийчихсэн ийм л юм байгаа. Энэ лавлах нь бас төсөл хэрэгжүүлж байгаа Европын холбооны төслийнхөн үүнийг болж байна гэсэн зөвлөгөө бид нарт бас өгсөн л дөө. Уг нь лавлагаа гэдэг дээр бид найруулга дээр нь харъя. Аль нь зөв байх нь вэ гэдгээ харъя.
Д.Батцогт:  -Анхааръя, гишүүд олон хэлээд байна шүү дээ.
-Гантулга нэмж тайлбарлах уу?
Т.Гантулга:  -Мэргэжлийн боловсрол, сургалтын тухай хууль дээр мэргэжлийн төвшний үндэсний зохицуулалт гэсэн асуудал байдаг. Тийм учраас энэ асуудал бол мэргэжлийн боловсролтой ажилтны хувьд яригдах лавлагааны асуудал дээр мэргэжлийн асуудал яригдах юм. Түүнээс, дээд боловсролтой ажилтны хувьд энэ яригдахгүй ээ.
Д.Батцогт:  -Тийм заалт нь хаана байгаа юм бэ гэж байна. Отгонбаяр гишүүний ярьж байгаа тэр юуг нь анхаараарай. Ямар ч гэсэн дэмжье гэдгээр санал хураалт явуулъя.

12 гишүүн оролцож, 11 гишүүн дэмжлээ.

23.Төслийн 57.1 дэх заалтыг доор дурдсанаар өөрчлөн найруулах:

“57.1.Илүү цагаар болон долоо хоногийн амралтын өдөр ажилласан ажилтныг нөхөн амруулаагүй бол түүнд нэг аравны тав дахин, түүнээс дээш хэмжээгээр нэмэгдүүлсэн цалин хөлс олгоно.”

Дэмжье гэдгээр санал хураалт явуулъя.

12 гишүүн оролцож, 12 гишүүн дэмжлээ.

-Хаянхярваа гишүүн асууя.

Д.Хаянхярваа:  -Санаа нь ойлгомжгүй байна. Үүнийгээ бас янзлуулахгүй бол. Илүү цагаар ажилласан 7 хоногийн амралтын өдөр ажилласан ажилтныг нөхөн амруулаагүй бол түүнд 1,5 дахин, түүнээс дээш хэмжээгээр нэмэгдүүлсэн цалин хөлс олгоно гэдэг нь өдрийн цалин хөлсөө ярьж байна уу, сарын цалингаа ярьж байна уу? Энэ чинь юу гэсэн үг вэ?

Д.Батцогт:  -Тухайн өдрийн.

Д.Хаянхярваа:  -Тухайн өдрийн гэхээр энэ чинь илүү цагаар ажилласан ажилтан тухайн гэдгээр явах уу? Тухайн өдрийн цалингаар гэж тодотгох ёстой юу? Энэ чинь дараа нь бас маргаан гарах уу?

Д.Батцогт:  -Алимаа.

Д.Алимаа:  -Илүү цагаар гэхээр нэмэгдэл цалин хөлс нь цагаар бодогдоно гэсэн үг. 7 хоногийн гэвэл 7 хоногийн амралтын өдөр Бямба, Ням гаригт ажилласан бол өдрийнхөөр нь тооцогдоно гэсэн үг. Тэгэхээр энэ хоёр үгээр тодорхой болчхож байгаа юм. Нэг нь цагаар, нөгөө нь 7 хоногийн өдрөөр гэдэг. Амралтын өдөр, цаг гэсэн хоёр ялгаатай тооцогдохоор орсон байгаа юм.

Д.Батцогт:  -Хаянхярваа гишүүн тодруулъя.

Д.Хаянхярваа:  -Амралтын өдөр ажилласан нь цаг хамаагүй юм байна шүү дээ. Би бүтэн сайн өдөр ирээд 1 цаг ажиллачхаад яваад өгөхөд тэр өдрийнхөө өдрийн хөлсийг нь л авна гэсэн үг үү? Цагаар, өдрөөр гэж хоёр тусдаа гэж тайлбарлаад байна шүү дээ. Би хэлээд байна шүү дээ, амралтын өдөр гэхээр бүтэн сайн өдөр би 2 цаг ажиллачхаад яваад өглөө. Тэгэхээр надад өдрөөр олгоно гээд байна. Ажлын өдөр бол илүү ажилласан бол цагаар олгоно гээд. Тэгэхээр энэ чинь хүмүүс сүүлдээ бүтэн сайн өдөр 1 цаг ирж ажиллачхаад л 1,5 дахин цалин авна гээд. Тийм үү? Үүнийгээ та нар.

Д.Батцогт:  -Үүнийг найруулга дээрээ манай ажлын хэсгийнхэн анхаараарай. Санал дэмжигдчихсэн байгаа.

24.Төслийн 57.4 дэх хэсгийн “болон долоо хоногийн амралтын өдөр” гэснийг хасч, “дундаж цалин” гэсний өмнө “нөхөн амруулаагүй бол” гэж нэмэх.

-Найруулгын хувьд нь сайн анхаарах хэрэгтэй байна шүү. Яг энэ янзаараа бол чуулган дээр очоод баахан шүүмжлэл дагуулна шүү дээ.

Дэмжье гэдгээр санал хураалт явуулъя.

12 гишүүн оролцож, 100 хувиар дэмжигдлээ.

25.Төслийн 69 дүгээр зүйлд доор дурдсан агуулгатай “69.5” дахь хэсэг нэмэх:

 “69.5.Газрын доор ажиллах ажлын цагийн үргэлжлэл долоон цагаас илүүгүй байна.”
-Ажлын хэсэг тайлбарлая. Газрын доор ажиллаж байгаа хүмүүст 7 цаг их биш үү гэж байна. Энэ дээр тайлбарлая.
Үйлдвэрчний эвлэлийн оруулсан санал гэж байна. Адъяа гуай тайлбарлая.
Г.Адъяа:  -Яг одоогийн хөдөлмөрийн хүрээнд мөрдөгдөж байгаа зарчмаар бол бид газрын доорх хөдөлмөр маань хүнд нөхцөлд хамрагддаг. Хуулийн зохицуулалт, цагийн зохицуулалт нь яг энэ богиносгосон цаг 7 цагаараа яваад байгаа юм. Үүгээрээ байя гэсэн саналаар бид тодруулж оруулж байгаа юм. 7 цагаас илүүгүй гэдгээр. 8 юм уу, 9 юм уу, дээд хязгаарыг нь заачхаж байгаа юм. Доошоо 6 болгож болно, 5 болгож болно. Тэр нь ажил олгогчийн өөрийнх нь асуудал. Тийм л санаа байна.
Д.Батцогт:  -Газрын гүнд гэдэг ойлголт нь нэлээн доошоо юм байгаа байлгүй дээ. Үйлдвэрчин дэмжиж байгаа юм чинь асуудал алга байна шүү дээ.

-Саяын санал 100 хувиар дэмжигдсэн.
26.Төслийн 74.3 дахь хэсгийг доор дурдсанаар өөрчлөн найруулах:
“74.3.Эрх бүхий байгууллагаас тухайн ажлын байрыг хөдөлмөрийн бус нөхцөлд хамруулахаар тогтоосон бол ажил олгогч ажилтны ажлын цагийг богиносгох үүрэгтэй.”
Д.Хаянхярваа:  -Найруулгын санал юм биш үү?
Д.Батцогт:  -Шинээр нэмж байгаа заалт юм уу, найруулах гэчихсэн байна шүү дээ.
Ямар ч гэсэн санал хураалт явуулъя. Тэгээд найруулга руу оруулж болохоор бол найруулга руу нь аваад явчих. Ажлын хэсгийнхэн энэ заалтыг тэмдэглэж аваарай.

Дэмжье гэдгээр санал хураалт явуулъя.

12 гишүүн оролцож, 100 хувь дэмжлээ.
27.Төслийн 81.1-ийн “ээлжийн амралтын оронд мөнгөн урамшуулал олгоно.” гэснийг “олгох” гэж өөрчлөх. 

Дэмжье гэдгээр санал хураалт явуулъя.


12 гишүүн оролцож, 100 хувиар дэмжлээ.
28.Төслийн 81.3 дахь хэсгийг доор дурдсанаар өөрчлөн найруулах:
“81.3.Ажилтны ээлжийн үндсэн амралтын хугацаа ажлын арван таван өдөр байна. Хөдөлмөрийн хэвийн нөхцөлд ажиллаж байгаа ажилтанд түүний нийт ажилласан хугацааг харгалзан үндсэн амралт дээр нь доор дурдсан нэмэгдэл амралт олгоно:


81.3.1.зургаагаас арван нэгэн жил хүртэл ажлын гурван өдөр;


81.3.2.арван нэгээс арван зургаан жил хүртэл ажлын таван өдөр;



81.3.3.арван зургаагаас хорин нэгэн жил хүртэл ажлын долоон өдөр;



81.3.4.хорин нэгээс хорин зургаан жил хүртэл ажлын есөн өдөр;



81.3.5.хорин зургаагаас гучин хоёр жил хүртэл ажлын арван нэгэн өдөр;


81.3.6.гучин хоёр, түүнээс дээш жилд ажлын арван дөрвөн өдөр.”
-Бакей гишүүн, дараа нь Отгонбаяр гишүүн асууя.

А.Бакей:  -Ээлжийн амралтын нэмэгдэл амралтыг ажилласан жилтэй нь холбож шаталж тогтоож байх нь зөв байх. Үүнийг би зөв юм байна гэж бодож байгаа. Ганцхан, хуулийн төсөл дээр үндсэн амралтын хугацаа 20 хоног байсан. Үүнийг 15 болгочхоод, 15 дээр ажилласан жилээс нь хамааруулж 3-14 хоног нэмэхээр санал оруулж ирж байна л даа. Тэгэхээр яг шинэ хуулийн энэ зохицуулалтаар хэрвээ энэ дэмжигдлээ гэхэд одоогийнхоос амралтын хугацаа буурч байна уу, нэмэгдэж байна уу? Ямархуу харьцаатай байна вэ гэдгийг сонирхож байгаа юм. Тэгээд 20-ийг 15 болгодог чинь зөв юм уу, буруу юм уу гэж.
Д.Батцогт:  -Ажлын хэсгийн ахлагч Тлейхан гишүүн хариулъя.
А.Тлейхан:  -Баярлалаа. Би түрүүн хамгийн эхэнд хэлж байсан. Манай Засгийн газрын өргөн барьсан хуулийн зарчмын өөрчлөлт гэж хэлмээр юм энэ байгаа юм. Ээлжийн амралтын хугацаа 20 хоног байна гэснийг бид нар ярьж, ярьж байгаад ерөөсөө энэ хуулийг сайжруулдаггүй юмаа гэхэд өнөөгийнхөө төвшнийг бууруулахгүй гэсэн зарчим барьсан. Энэ хүрээндээ одоогийн мөрдөж байгаа хуульд 15 хоног гэж байгаад ер нь бүх нэмэгдлүүд яг энүүгээр байгаа. Түрүүнийх нь, 20 хоног гэдгийг 15 болгоод, одоогийн мөрдөж байгаа хуулийг тэр чигээр нь заалт бүрээр нь хуучнаар нь оруулсан гэж ойлгож болно. Үүнийг бид гурван талт хоорондоо ярьж байгаад зөрчлөө тохирсон зүйл гэж ойлгож болно.
Д.Батцогт:  -Отгонбаяр гишүүн асууя.
Ё.Отгонбаяр:  -Миний асуух гэж байгаа асуултыг Бакей гишүүн асуугаад Тлейхан гишүүн хариулчихлаа. Ганцхан, нэмэлт жижигхэн тодруулга байна. Үүнийг бүгдийг нь үгээр бичдэг нь ямар учиртай юм бол доо. Хуулийн зарим заалт дээр тоогоор бичээд, зарим заалт дээр үгээр биччихсэн байна. Нэг зарчим барьсан нь дээр байх л даа. 
Д.Батцогт:  -Редакцийн юунаас бүгдийг үсгээр бич гэсэн зөвлөмж өгсөн гэнэ. Тийм учраас шинээр ингэж үгээр бичдэг болж байгаа юм байна.
-Гишүүд асуулт асууж хариулт авлаа.

28 дугаар зүйлийг дэмжье гэдэг санал хураалт явуулъя. 

12 гишүүн санал хураалтад оролцож 83,3 хувиар дэмжигдлээ.
29.Төслийн 81.4 дэх хэсгийг доор дурдсанаар өөрчлөн найруулах:
“81.4.Хөдөлмөрийн хэвийн бус нөхцөл, ажилласан нийт жилийг харгалзан ажилтанд үндсэн амралт дээр нь доор дурдсан нэмэгдэл амралтыг олгоно:

81.4.1.зургаагаас арван нэгэн жил хүртэл ажлын тав, түүнээс дээш өдөр;

81.4.2.арван нэгээс арван зургаан жил хүртэл ажлын долоо, түүнээс дээш өдөр;


81.4.3.арван зургаагаас хорин нэгэн жил хүртэл ажлын ес, түүнээс дээш өдөр;



81.4.4.хорин нэгээс хорин зургаан жил хүртэл ажлын арван хоёр, түүнээс дээш өдөр;


81.4.5.хорин зургаагаас гучин хоёр жил хүртэл ажлын арван тав, түүнээс дээш өдөр;


81.4.6.гучин хоёр, түүнээс дээш жилд ажлын арван найм, түүнээс дээш өдөр.”


Дэмжье гэдгээр санал хураалт явуулъя.

12 гишүүн оролцож, 100 хувиар дэмжигдлээ.
30.Төслийн 81.6 дахь хэсгийг хасах.

Дэмжье гэдгээр санал хураалт явуулъя.


12 гишүүн оролцож, 83,3 хувиар дэмжигдлээ.

Ер нь бид нар саналаа хураачихъя. Чуулган дээр хураагдах саналыг богиносгох тал дээр ажлын хэсэг дээр сайн ажиллаарай. 
31.Төслийн 83.1 дахь хэсгийн “аюулгүй” гэсний дараа “байдал, эрүүл ахуйн шаардлага хангасан ажлын байранд ажиллах” гэж нэмэх.
12 гишүүн оролцож, 91,7 хувиар дэмжигдлээ.
-Отгонбаяр гишүүн асууя.
Ё.Отгонбаяр:  -Найруулгыг нь харахгүй бол наад өгүүлбэр чинь ингэж уншигдаж байна шүү дээ. Ажил олгогч ажилтны хөдөлмөрийн эрүүл, аюулгүй байдал, эрүүл ахуйн шаардлага хангасан ажлын байранд гэсэн ийм өгүүлбэр болчих гээд байх юм. Тэгээд та нар өгүүлбэрээ унш л даа. Ажил олгогч тийм, тийм нөхцөл хангагдсан ажлын байранд ажиллах гэсэн өгүүлбэр болчих гээд байна шүү дээ.
Д.Батцогт:  -Тлейхан гишүүн та ямар өөрчлөлт орж байгааг нь бүхэлд нь нэг уншаадах даа.
А.Тлейхан:  -83 дугаар зүйлийн 83.1 дээр ийм болж байгаа юм. Ажил олгогч ажилтныг хөдөлмөрийн аюулгүй байдал, эрүүл ахуйн шаардлага хангасан ажлын байранд ажиллах нөхцөлөөр хангах үүрэгтэй гэсэн ийм заалт болж байгаа юм.
Ё.Отгонбаяр:  -Одоо саяын санал хураалтаар аюулгүй гэсний дараа эрүүл ахуйн шаардлага хангасан гээд энэ чинь.
А.Тлейхан: - аюулгүй гэсний дараа “байдал, эрүүл ахуйн шаардлага хангасан ажлын байранд ажиллах” гэж нэмье гэж.
Ё.Отгонбаяр:  -Таны уншсанаар бол зөв болоод байна. Санал хураалт чинь таны уншсан томьёоллыг оруулж өгөхгүй байна шүү дээ. Санал хураалт чинь ажил олгогч ажилтны хөдөлмөрийн эрүүл, аюулгүй байдал, эрүүл ахуйн шаардлага хангасан ажлын байранд гэж.
Д.Батцогт:  -Аюулгүй гэдэг үгийн дараа “байдал, эрүүл ахуйн шаардлага хангасан ажлын байранд ажиллах” гэж нэмэх гэсэн ийм л санал байгаа юм.
А.Тлейхан:  -Тийм байна, эргэж харах юм байна. Тэр дээр нь засъя.
Д.Батцогт:  -Санал дэмжигдчихсэн шүү дээ. Чуулган руу оруулахдаа янзлаарай.
32.Төслийн 91.1 дэх хэсгийн “нийгмийн даатгалын шимтгэлийг ” гэсний дараа “холбогдох хууль тогтоомжийн” гэж нэмэн, “Хүүхэд асрах чөлөөтэй байх хугацааны нийгмийн даатгалын шимтгэл төлөх харилцааг холбогдох хууль тогтоомжоор зохицуулна.” гэснийг хасах. 
Ё.Отгонбаяр:  -Наад өгүүлбэр чинь буруу найруулагдаад байна, үгүй бол санал хурааж байгаа томьёолол чинь буруу болчхоод байна шүү дээ.
Д.Батцогт:  -Найруулгын хувьд анхаараарай.
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
Д.Хаянхярваа:  -Нэг ийм юм байна, бид одоо зарчмын зөрүүтэй саналаар санал хураачхаад дараа нь чуулган дээр орохдоо найруулга руу оруулаарай, эсвэл зарчмын зөрүүтэй рүү явуулаарай, энийгээ аль болохоор багасга гээд байна шүү дээ. Дэгээрээ энэ чинь болох уу? Зарчмын зөрүүтэй саналын томьёолол гээд санал хураачихсан бол зарчмын зөрүүтэй саналаараа л явна шүү дээ. 
Д.Батцогт:  -Уг нь тийм. Тэгээд бид сая хоёр заалтыг нь найруулга руу оруулъя гэдэг дээр гишүүд дэмжсэн шүү дээ. Найруулга байна шүү гэдэг нь өгүүлбэрийн найруулга зүйн хувьд нь анхаараарай гэж хэлж байгаа юм.
Ё.Отгонбаяр:  -Та, энийг найруулгын санал руу оруулах юм байна шүү гээд байна шүү дээ.
Д.Батцогт:  -Заримыг нь тэгж байгаа, заримыг нь өгүүлбэр зүйн найруулгынх нь хувьд анхаараарай гэсэн шүү дээ.
Манай ажлын хэсгийнхэн гишүүдийн санал гаргаж байгаа юман дээр тэмдэглэж яваад, үүнийг найруулга руу авъя гэвэл сүүлд нь найруулга руу авъя гэдгээр нэг санал хураалт явуулчихъя.
33.Төслийн 91.2 дахь хэсгийг хасах.
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
34.Төслийн 94.7, 94.8 дахь хэсгийг тус тус хасах.
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
35.Төслийн 103.1.2 дахь заалтыг хасах.
Дэмжье гэсэн санал хураалт явуулъя.
12 гишүүн оролцож, 75 хувиар дэмжигдлээ.
36.Төслийн 103.2 дахь хэсгийг доор дурдсанаар өөрчлөн найруулах:
“103.2.Ажилтан үйлдвэрчний эвлэлийн гишүүн эсэхээсээ үл хамаарч ажил хаялтад сайн дураараа оролцох эрхтэй.”
-Отгонбаяр гишүүн асууя.
Ё.Отгонбаяр:  -Энэ байсан өгүүлбэр нь болохоор “энэ эрхийг эдлэхэд хөндлөнгөөс нөлөөлөхийг хориглоно” гэсэн заалттай байсан юм байна. Тэгээд энэ заалт нь гээгдчихэж байгаа юм байна. Өөр газар орсон учраас тэр заалтыг хасаж байгаа юм уу, ямар учиртай юм бэ? Хэрвээ тэр нь өөр газар орчихсон бол энэ чинь бас л найруулгын санал болчхоод байна л даа.
Д.Батцогт: -Адъяа гуай хариулах юм уу, хэн хариулах вэ?
-Алимаа.
Д.Алимаа:  -2 дахь өгүүлбэр “энэ эрхийг эдлэхэд хөндлөнгөөс нөлөөлөхийг хориглоно” гээд. Өмнө нь үйлдвэрчний эвлэлтэй холбоотой хамтын үйл ажиллагаа, эвлэлдэн нэгдэх эрхтэй холбоотой зүйлүүд байж байгаа юм. Тэр агуулгаар давхацсан гэдэг агуулгаар энд хасагдаж байгаа юм. 5 дугаар зүйл дээр хөдөлмөрийн харилцаанд эвлэлдэн нэгдэх эрхийг хангахтай холбоотой заалтууд дотор явж байгаа юм.
Д.Батцогт:  -Тэгвэл үүнийг найруулгын санал руу оруулах бололцоотой санал байна гэж үзэж байна. Найруулгын санал руу оруулж болохыг нь тэмдэглээд авчих.
Ямар ч гэсэн дэмжье гэдэг санал хураалт явуулъя.
12 гишүүн оролцож, 100 хувиар дэмжигдлээ.
37.Төслийн 109 дүгээр зүйлд доор дурдсан агуулгатай “109.6” дахь хэсэг нэмэх: 
“109.6.Хөдөлмөрийн эрхийн хамтын маргааныг хөдөлмөрийн маргаан зохицуулах гурван талт хороо харьяаллын дагуу гомдлыг хүлээн авснаас хойш ажлын арав хоногийн дотор маргалдагч талуудыг оролцуулан шийдвэрлэнэ.”
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
38.Төслийн 111.1 дэх хэсэгт доор дурдсан агуулгатай “111.1.3” дахь заалт нэмэх:
“111.1.3.хөдөлмөрлөх үүргээ биелүүлэх үед эрүүл мэнд, амь нас нь хохирсны улмаас учирсан хохирлыг нөхөн төлүүлэх тухай нэхэмжлэл.”
-Найруулга дээр нь хараарай. Хөдөлмөрлөх үед, ажил үүргээ гүйцэтгэх үед гэдэг юм уу. Зөв санал гарч байна.
12 гишүүн оролцож, 100 хувиар дэмжигдлээ.
39.Төслийн 118.1.1, 118.1.3 дахь заалтыг нэгтгэж, “118.1.1” дэх заалт болгож, доор дурдсанаар өөрчлөн найруулах:
“118.1.1.хөдөлмөр, нийгмийн асуудлаар хууль тогтоомжийг боловсронгуй болгох тухай санал гаргах, эдгээр хууль тогтоомжийг сурталчлах, хэрэгжүүлэхэд холбогдох байгууллагатай хамтран ажиллах;”
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
40.Төслийн 118.1.7 дахь заалтын “ажлын” гэсний өмнө “хөдөлмөр, нийгмийн гурван талт улсын хэлэлцээрийн хэрэгжилтэд хяналт тавих,” гэж нэмэх.
Дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.
Гишүүдийн яриад байгаа саналуудыг анхаараарай, та нар.
41.Төслийн  121.2 дахь хэсгийн “Үйлдвэрчний эвлэл” гэсний дараа "болон энэ чиглэлийн төрийн бус байгууллага” гэж нэмэх.
-Бакей гишүүн асууя.
А.Бакей:  -Энэ дээр Хөдөлмөрийн тухай хууль тогтоомжийн биелэлтэд хяналт тавих харилцаа байгаа юм. Тэр дээр мэдээж, үйлдвэрчний эвлэл гол хяналт тавьдаг байгууллага гэдэг нь ойлгомжтой. Энэ дээрээ нэмээд энэ чиглэлийн төрийн бус байгууллага гээд нэмчихэж байгаа юм байна. Энэ нь хир оновчтой юм бол? Сүүлийн үед манай Улсын Их Хурал дээр орж ирж байгаа бүх хууль дээр дандаа ийм чамирхсан ийм зүйлүүд оруулж ирж байгаа. Энэ чинь тухайн байгууллага, аж ахуйн нэгж дээр очоод бас маргаан дэгдээж байгаа байхгүй юу. Тэгэхээр энэ хир зэрэг оновчтой вэ гэж би гайхаж байгаа шүү.
Д.Батцогт:  -Отгонбаяр гишүүний оруулсан санал юм байна. Отгонбаяр гишүүн тайлбарлая.
Ё.Отгонбаяр:  -Бакей гишүүн ээ, зөвхөн үйлдвэрчний эвлэл гээд орхичихоор цөөн ажилтантай байгууллагатай үйлдвэрчний хороо байхгүй байгууллага байгаа шүү дээ. Тэнд ажиллаж байгаа хүмүүсийн эрх, гэрээт малчид, хүүхэд асарч байгаа хүмүүс гэдэг юм уу ийм хүмүүсийн эрхийг хамгаалах байгууллага нь байхгүй болчхоод байгаа юм. Тийм болохоор одоо энэ чиглэлд үйл ажиллагаа явуулж байгаа төрийн бус байгууллага гэж нэмж байгаа нь ерөнхийдөө стратегийн өмгөөлөл хийх эрхийг нь ерөнхийд нь хамгаалах тухай асуудал болж байгаа юм.
А.Бакей:  -Үйлдвэрчний эвлэл байхгүй гээд.
Ё.Отгонбаяр:  -Тэгвэл найруулгын чанартай өгүүлбэр нэмэх юм уу? Өөрөөр хэлбэл, та бол хоёр өөр юм болж уншигдчих гээд байна гээд байна шүү дээ.
Д.Батцогт:  -Адъяа гуай хариулъя.
Г.Адъяа:  -Энэ чиглэлийн төрийн бус байгууллага гээд, тийм учраас Отгонбаяр гишүүний төрийн бус байгууллага байлаа гэхэд тэр нь хяналт тавих эрхгүй байдаг. Хуулиар эрх олгогдоогүй. Мэргэжлийн хяналт гэдэг юм уу, үйлдвэрчний эвлэл гэдэг юм уу тэр нь хуулиараа эрхтэй байна. Тийм учраас үүнийг найруулгын хувьд засахдаа хасчихаж болох юм. Хууль эрх зүйн үндэслэл муутай.
Д.Батцогт:  -Отгонбаяр гишүүн.
Ё.Отгонбаяр:  -Адъяа гуай, тэгвэл нэг юм торуулъя. Үүнийг хасчихлаа гэвэл саяын миний хэлсэн категориудыг хөдөлмөрлөх эрхүүдийг нь яаж хангаж баталгаажуулах юм бэ? Гэрээт малчин, үйлдвэрчний эвлэлийн хороо байхгүй цөөн ажилтантай газрууд, хүүхэд асрах асрагч нар ч гэдэг юм уу.
Д.Батцогт:  -Уранцэцэг багш хариулъя.
Б.Уранцэцэг:  -Хэрвээ яг ийм заалт орчихвол энэ Үйлдвэрчний эрхийн тухай хуультай зөрчилдөөд эхэлнэ. Ер нь хөдөлмөрийн харилцаанд хүний хөдөлмөрлөх эрхтэй холбоотой эрхийг үйлдвэрчний байгууллага л хангаж хамгаалдаг. Яг хяналт тавих нь угаасаа хуулиараа төрийн хяналт, олон нийтийн хяналт. Олон нийтийн хяналт нь үйлдвэрчин байна. Үйлдвэрчин бол гишүүдээсээ гадна тухайн аж ахуйн нэгж, байгууллага дээр байгаа.
Ё.Отгонбаяр: -Онолын юм ярьж байна.
Б.Уранцэцэг:  -Энэ онол биш ээ, гишүүн ээ. Наад хүмүүс чинь хэрвээ хүсвэл үйлдвэрчиндээ нэгдээд орж болно, хүсвэл төрийнхөө байгууллагад хандаж болно. Ямар ч гэсэн энэ хүмүүс хяналттай. Мэргэжлийн бус байгууллагууд бол шал өөр үйл ажиллагаа явуулдаг шүү. Төрийн хяналт тавихгүй. Олон нийтийн хяналт ч тавихгүй. Наадах чинь бүр зарчим нь зөрөөд явчихна. Мэргэжлийн хяналтынхан очиж болно, засаг дарга нь хянаж болно гээд олон хяналт байна.
Д.Батцогт:  -Санал хураалгах уу, гишүүн ээ? Санааг нь ойлгоод байна. Тэгэхээр үүнийг яаж илүү тодорхой байдлаар хуульд суулгах вэ гэдэг ийм л юм яриад байна шүү дээ.
Хуулиар зөвхөн үйлдвэрчний байгууллага л хамгаалах ёстой юм уу? Өөр ямар ч байгууллагууд байхгүй юу?
-Отгонбаяр гишүүн саналаа татлаа. Микрофонд хэлчих. 
Ё.Отгонбаяр:  -Би энэ саналаа татаад авчихъя даа. Яагаад гэвэл томьёолсон байдал нь дэвшүүлсэн саналаасаа өргөн болж ойлгогдчих гээд байгаа учраас татаад авчихъя. Гэхдээ хуралдааны тэмдэглэлд зориуд үлдээх ёстой зүйл бол бид Хөдөлмөрийн тухай хууль хэлэлцэж байгаа тохиолдолд үйлдвэрчний эвлэлийн хороо байгуулах боломжгүй жижиг аж ахуйн нэгж, байгууллагууд, хөдөлмөрийн гэрээгээр ажиллаж байгаа малчид, хүүхэд харж байгаа хүмүүс гэх мэтийн хөдөлмөрлөх эрхээ хамгаалуулах бололцоогүй хүмүүсийн эрхийг хуульд заавал нэг газар нь тусгаж өгөөрэй гэж тэмдэглэж үлдээе.
ТАНИЛЦСАН: УЛСЫН ИХ ХУРЛЫН ГИШҮҮН
Ё.ОТГОНБАЯР
Д.Батцогт:  -Отгонбаяр гишүүн саналаа татсан учраас санал хураахгүй. 
42.Төслийн 123.1.1 дэх заалтыг доор дурдсанаар өөрчлөн найруулах:
“123.1.1.ажил мэргэжил, хөдөлмөрийн харилцаанд шууд ба шууд бусаар ялгаварласан, хязгаарласан, давуу байдал тогтоосон эсхүл дарамталсан бол гэм буруутай иргэнийг нэг сарын хөдөлмөрийн хөлсний доод хэмжээтэй тэнцэх хэмжээний төгрөгөөр, ажил олгогч иргэнийг нэг сарын хөдөлмөрийн хөлсний доод хэмжээг 3-5 дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр, аж ахуйн нэгж, байгууллагыг нэг сарын хөдөлмөрийн хөлсний доод хэмжээг хориос хорин тав дахин нэмэгдүүлсэнтэй тэнцэх хэмжээний төгрөгөөр шүүгч торгох;”
-Тлейхан гишүүн.
А.Тлейхан:  -Баярлалаа. Дараагийн бүх саналууд хууль зөрчсөнд хүлээлгэх хариуцлагын тухай юм. Энэ нэлээн өндөр санкцитай орж ирсэн. Тэгээд бид одоо баталж байгаа Зөрчлийн хуультайгаа ойртуулаад бүгдийг нь Зөрчлийн хуулийн өнөөгийн байгаа төвшинд аваачиж буулгасан байгаа. Тийм учраас 51-100 дахин гэснийг нь 25 дахин ч гэдэг юм уу, тийм байдлаар. Дараагийн бүх саналууд тийм байгаа учраас энэ дээр гишүүд маань зөв ойлгоорой гэж хэлэх байна.
Д.Батцогт:  -Отгонбаяр гишүүн асууя.
Ё.Отгонбаяр:  -Зөрчлийн хуультай холбоотой тодруулах юм байна. Дараагийнх нь дандаа санкциуд явж байгаа учраас. Гэхдээ Зөрчлийн хууль дээр байгаа юмыг давхар бичиж байгаа юм шиг болж байна уу, Зөрчлийн хууль дээр баахан санкци тавьчхаад тэрнээс гадна дахиад баахан өргөн санкциуд энэ салбарын хуульд нь ороод байгаа юм уу?
Хоёрдугаарт, Хууль зүйн байнгын хороотойгоо ярьсан юм бий юу? Яагаад гэвэл энэ дээр хөдөлмөрийн хөлсний доод хэмжээгээр л хэмжээд яваад байна. Эрүүгийн хууль болон Зөрчлийн хууль дээр чинь хэмжих нэгж гэж нэг юм гаргаж ирчхээд яваад байгаа шүү дээ. Тэгээд энэ яг зэрэг хоорондоо зөрчилдсөн юм болчихгүй юу?
Д.Батцогт:  -Зөрчлийн хууль Хууль зүйн байнгын хороон дээр явж байгаа учраас үүнтэйгээ уялдуулсан уу?
-Манай ажлын алба.
Ж.Чимгээ:  -Байнгын хорооны зөвлөх. Энэ хуулийн санкцитай холбоотой заалтуудыг Хууль зүйн байнгын хорооныхонтой ярьсан. Одоогийн Хууль зүйн байнгын хороонд байгаа Зөрчлийн хуультай хуулиа уялдуулаад тооцооны нэгжийг ч гэсэн авч үзсэн байгаа. Зөрчлийн тухай хуулиар хамгийн өндөр торгуулийн хэмжээ нь 5 сая төгрөгтэй тэнцэх хэмжээний төгрөгөөр торгохоор хамгийн өндөр санкци нь тавигдчихсан байгаа юм. Тэгэхээр тэр тооцооны нэгж гэдгийг нь болохоор тэдний Байнгын хорооны хурал дээр яриад үндсэндээ 2 мянган төгрөгөөр нэг тооцооны нэгжийг тооцно гэсэн ийм чиглэл барьж байгаа юм билээ. Тэр чиглэлтэй нь уялдуулаад бид нар энэ санкциныхаа хэмжээг бүгдийг хааж тавьсан байгаа. Тэгээд Зөрчлийн хууль батлагдсан ч гэсэн энэ бол давхардахгүй, энэ бол яг уялдаад явахаар төсөвлөсөн байгаа.
Д.Батцогт:  -Отгонбаяр гишүүн тодруулъя.
Ё.Отгонбаяр:  -Чимгээ, би тэр санкцийн хэмжээний тухай асуудлыг яриагүй шүү дээ. Нэг улсын санкци тавьж байгаа хоёр хууль нэг нь хэмжих нэгжтэй яваад, нэг нь хөдөлмөрийн хөлсний доод хэмжээтэй яваад байгаа чинь зөв үү гэж асуугаад байгаа байхгүй юу? Тэрийгээ уялдуулсан уу гээд байгаа юм.
Ж.Чимгээ:  -Энэ Зөрчлийн хууль батлагдчихаар угаасаа энэ заалтууд тэрэнтэй уялдуулаад аль түрүүлж гарснаараа л явчихна. Хэрвээ энэ хуулиас хойш Зөрчлийн хууль гарчихвал уялдаад явчихна, угаасаа.
Д.Батцогт:  -Санал хураалтаа явуулъя.
42 дугаар саналыг дэмжье гэсэн санал хураалт явуулъя.
12 гишүүн оролцож, 100 хувиар дэмжигдлээ.

43.Төслийн 123.1.3 дахь заалтыг хасах.

Дэмжье гэсэн санал хураалт явуулъя.

12 гишүүн оролцож, 11 гишүүн дэмжиж, 91,7 хувиар дэмжигдлээ.

44.Төслийн 123.1.4 дэх заалтын “, аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр,” гэж нэмэн, “51-100” гэснийг “хориос хорин тав” гэж өөрчлөх.

Дэмжье гэсэн санал хураалт явуулъя.

12 гишүүн оролцож, 100 хувиар дэмжигдлээ.


45.Төслийн 123.1.6 дахь заалтын “25-50” гэснийг “гурваас тав” гэж, “51-100” гэснийг “хориос хорин тав” гэж тус тус өөрчлөх, “аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр,” гэж, “шүүгч” гэсний өмнө “хөдөлмөрийн хяналтын улсын байцаагч, эсхүл” гэж тус тус нэмэх.


Дэмжье гэсэн санал хураалт явуулъя.

12 гишүүн оролцож, 9 гишүүн дэмжиж, санал дэмжигдлээ.

46.Төслийн 123.1.7 дахь заалтын “10-15” гэснийг “гурваас тав” гэж тус өөрчлөн, “хөдөлмөрийн хяналтын байцаагч” гэсний өмнө “, албан тушаалтныг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр,аж ахуйн нэгж байгууллагыг нэг сарын хөдөлмөрийн хөлсний доод хэмжээг арваас арван тав дахин нэмэгдүүлсэнтэй тэнцэх хэмжээний төгрөгөөр” гэж нэмэх.

Дэмжье гэсэн санал хураалт явуулъя.

12 гишүүн оролцож, 91,7 хувиар дэмжигдлээ.

47.Төслийн 123.1.9 дэх заалтын “хамтын хэлэлцээ” гэсний өмнө “хөдөлмөр, нийгмийн асуудлаар хууль тогтоомжийг боловсронгуй болгох тухай санал гаргах, эдгээр хууль тогтоомжийг сурталчлах, хэрэгжүүлэхэд холбогдох байгууллагатай хамтран ажиллах,” гэж, “аж ахуйн нэгж” гэсний өмнө “албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр,” гэж тус тус нэмэх, “ажил олгогчийг” гэснийг “гэм буруутай иргэнийг” гэж, “25-50” гэснийг “нэгээс гурав” гэж, “51-100” гэснийг “таваас арав” гэж өөрчлөх.

Дэмжье гэсэн санал хураалт явуулъя.

12 гишүүн оролцож, 91,7 хувиар дэмжигдлээ.


49.Төслийн 123.1.11 дэх хэсгийн “хөдөлмөрийн гэрээг” гэсний өмнө “энэ хуулийн 28.8 дахь хэсэгт заасныг зөрчсөн,” гэж, “хөдөлмөрийн хяналтын байцаагч” гэсний өмнө “аж ахуйн нэгж байгууллагыг нэг сарын хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр” гэж тус тус нэмэх, “10-15” гэснийг “гурваас тав” гэж өөрчлөх.

Дэмжье гэсэн санал хураалт явуулъя.

12 гишүүн оролцож, 100 хувиар дэмжигдлээ.

50.Төслийн 123.1.15 дахь заалтын хуулийн этгээдэд нэг гэр бүлийн буюу төрөл садангийн хүмүүс” гэснийг “аж ахуйн нэгж, байгууллагад хамаарал бүхий этгээдийг” гэж өөрчлөх.

Д.Хаянхярваа: -Батцогт дарга аа, ер нь бид нар дэгийн хууль зөрчөөд байх шиг санагдаж байна. Батлаагүй хуулийн санкцийг оруулаад батлаад байна гэдэг чинь. Зөрчлийн хуулиа бид баталж чадаагүй байгаа шүү дээ. Тэгээд энийг оруулаад явна гэдэг чинь зөв үү? Жишээлбэл, Гэр бүлийн хууль дээр.

Д.Батцогт:  -Зөрчлийн хууль чинь батлагдах, батлагдахгүй нь тодорхойгүй байна шүү дээ. Тэгэхээр энэ Хөдөлмөрийн хууль шинэчлэгдэж байгаатай холбоотой санкциудыг нь. Тэгээд дараа нь Зөрчлийн хууль батлахдаа үүнийгээ уялдуулаад хийчихье гэж л Хууль зүйн байнгын хороо хариу өгсөн гэж би ойлгож байна. Одоо мөрдөж байгаадаа өөрчлөлт оруулж байгаа учраас бид нар хууль зөрчиж байгаа юм байхгүй шүү дээ.


-Дэмжигдлээ.

51.Төслийн 123.1.16 дахь заалтын “ажил олгогчийг нэг сарын хөдөлмөрийн хөлсний доод хэмжээг 1-5 дахин нэмэгдүүлсэнтэй тэнцэх хэмжээний төгрөгөөр” гэснийг “ажил олгогч иргэнийг нэг сарын хөдөлмөрийн хөлсний доод хэмжээний төгрөгөөр,” гэж, “6-10” гэснийг “гурваас тав” гэж тус тус өөрчлөх.

Дэмжье гэсэн санал хураалт явуулъя.

12 гишүүн оролцож, 10 гишүүн дэмжлээ.

52.Төслийн 123 дугаар зүйлд доор дурдсан агуулга бүхий 123.3 хэсэг нэмэх:

“123.3.Энэ хуулийн 123.1.1-123.1.21 дэх заалт, 123.2 хэсэгт зааснаас бусад холбогдох  хэсгийг зөрчсөн бол гэм буруутай этгээдийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр хөдөлмөрийн хяналтын улсын байцаагч, эсхүл шүүгч торгоно.”
Дэмжье гэсэн санал хураалт явуулъя.
12 гишүүн оролцож, 10 гишүүн дэмжлээ.
Үүгээр ажлын хэсгээс оруулж ирсэн зарчмын зөрүүтэй саналын томьёоллуудаар санал хурааж дууслаа.
Одоо Улсын Их Хурлын гишүүдээс гаргаж байгаа зарчмын зөрүүтэй саналын томьёоллуудаар санал хураая. Дөрвөн санал байгаа юм байна.
Сумъяабазар, Отгонбаяр нарын гишүүдийн гаргаж байгаа саналын томьёолол байна. 4.1.8-д “байгууллагын” гэсний дараа “мэргэжил, үйлдвэрлэл, салбарын төвшинд тухайн салбарт ажил олгогч болон үйлдвэрчний эвлэлийн холбоод, холбогдох төрийн захиргааны байгууллага хооронд” гэж нэмэх.
-Саналаа тайлбарлах уу? Адъяа гуай оруулж байгаа санал юм байна.
Г.Адъяа:  -Энэ дээр одоогийн хууль, эрх зүйнхээ хүрээнд яг ийм зарчмаар явж байгаа. Тэгэхээр үүнийг нь дордуулахгүйгээр хөдөлмөрийн харилцааны өнөөгийн төвшинд салбарын хэлэлцээр байя гэсэн энэ зөвшилцлөөр л бид хуучин томьёололд санал нэгдсэн юм. Тийм учраас салбарын хэлэлцээр бол, хөдөлмөр эрхлэлтийн асуудал бол салбар дундын асуудал учраас энэ бол чухал хэлэлцээр байна гэж. Компани дээрээ бол хамтын гэрээ байна, салбарт хамтын хэлэлцээр байна гэсэн ийм санаагаар орж байгаа юм.
Д.Батцогт:  -Энэ саналыг ажлын хэсэг яагаад аваагүй юм бэ? Тайлбарлаж өгөөч.
-Тлейхан гишүүн, дараа нь Алимаа тайлбарлаадах.
А.Тлейхан:  -Энэ санал нэлээн удаан яригдсан, түрүүн миний хэлсэн хоёр саналын нэг нь л дээ. Тэгээд ажлын дэд хэсэг дээр гурван талт хоорондоо тохироод үүнийг оруулъя гэж анхны хувилбар дээр бид суулгасан. Эцэст нь гишүүд хуралдаад, ялангуяа Хөдөлмөрийн сайдын саналаар анхны өргөн барьсан хуулийн төслийг үлдээе, хэлэлцээр биш гэрээ байх нь зүйтэй гэсэн байдлаар орж ирж байгаа хэрэг л дээ. Уг нь Адъяа гуайн яриад байгаа бол бас буруу ч биш юм. Өнөөгийн төвшинд байгаа юмыг дордуулахгүйгээр хэлэлцээр гэдгээр нь явах нь зүйтэй болов уу гэсэн санал байгаад байгаа юм. Ийм л юм байгаа. Яригдаагүй биш, нэлээн удаан яригдаж, тэгээд байж байгаа зүйл.
Д.Батцогт:  -Засгийн газар юу гэж үзэж байгаа вэ?
-Алимаа.
Д.Алимаа:  -Энэ зөвхөн хамтын гэрээ, хамтын хэлэлцээр гэсэн үгнийхээ хувьд нэлээн агуулгатай гэж ойлгож болох юм. Ялангуяа салбар дотор бол хамтын гэрээ гэж нэрлээд хоёр талт байя гэсэн. Ажил олгогч, ажилтан гэж хоёр тал байя. Засгийн газар яамд ямар нөхцөлд орох вэ гэхээр Боловсролын яам, Эрүүл мэндийн яам гэх мэтийн төрийн хувьд ажил олгогчийнхоо хувьд ажил олгогч гэсэн талдаа ороод явах энэ нөхцөл байдал нь хуулиар хангагдаж байгаа юм.
Үнэхээр бүрэн хувьчлагдчихсан салбарууд дотор бол тухайн салбарын яам нь гуравдагч тал болоод Засгийн газрыг төлөөлөөд орох шаардлага байхгүй. Төрийн хэвшилтэй яамд бол ажил олгогч талдаа ороод ингээд хоёр талт болоод явчих ийм боломжтой байгаа юм. Тэгэхээр энэ санал бол Засгийн газрын өргөн барьсан төслөөрөө бол салбарын хамтын гэрээ гэсэн хоёр талт байна гэсэн энэ агуулгаараа орж ирсэн. Тэрийг ажлын хэсэг дээр, Их Хурлын ажлын хэсэг яриад Засгийн газрын өргөн барьсан хэлбэрээр нь санал хураая гэсэн ийм байдлаар оруулж ирсэн юм. Энэ нь бас зарчмын хувьд нэлээн агуулга, ач холбогдолтой учраас Засгийн газрын өргөн барьсан хувилбараар нь санал хурааж өгөөч гэсэн ийм хүсэлтэй байгаа юм.
Д.Батцогт:  -Одоо угаасаа гишүүний гаргаж байгаа саналаар хураана шүү дээ. Тэгээд дэмжигдэх үү, дэмжигдэхгүй юу гэдгээсээ л шалтгаалаад цаашаа яах нь.
Саналаа хураая. Сумъяабазар, Отгонбаяр нарын гишүүдийн гаргасан зарчмын зөрүүтэй саналын томьёоллыг дэмжье гэдэг санал хураалт явуулъя.
12 гишүүн санал хураалтад оролцож 7 гишүүн дэмжиж, 58,3 хувиар дэмжигдлээ.
Сумъяабазар, Отгонбаяр нарын гишүүдийн гаргаж байгаа санал байна. 28.7-г хөдөлмөр эрхлэлтийн хугацаанд хөдөлмөрийн гэрээнээс өөр төрлийн гэрээ байгуулахыг хориглоно.
-Ажлын хэсэг үүнийг яагаад аваагүй вэ? Дахиад тайлбарлачих.
А.Тлейхан:  -Сая бид нарын хураасан зарчмын саналуудын 12 дугаар саналд энд байгаа шүү дээ. 28.7-д хөдөлмөр эрхлэлтийн харилцаанд ажилтантай хөлсөөр ажиллах, эсвэл ажил гүйцэтгэх гэрээ байгуулан ажиллахыг хориглоно гээд санал хураачихсан шүү дээ. Үүнтэй хир уялдаж байгаа вэ? Бараг адилхан байгаа юм биш үү?
-Д.Батцогт:  -Санал давхцаж байна гэж байна.
Сумъяабазар гишүүн микрофонд хэлчих.
Д.Сумъяабазар:  -Саяын гаргасан саналыг татаад авчихъя.
Д.Батцогт:  -Санал гаргасан гишүүн саналаа татлаа.
Дараагийн санал,  Сумъяабазар, Отгонбаяр нарын гишүүдийн гаргаж байгаа санал байна. 41.1 дэх хэсэгт богино болон урт хугацааны сургалтад хамрагдсан гэж 41.1.11 дэх заалт нэмэх.
-Тайлбарлах уу? 
Отгонбаяр гишүүн.
Ё.Отгонбаяр:  -Энэ ажлын байрыг хадгалах тухай заалт байгаа юм. Тэр ажлын байрыг хадгалахад ийм, ийм тохиолдолд хадгална гэж байгаад богино, урт хугацааны сургалтад ажилтан явж байгаа тохиолдолд ажлын байрыг хадгална гэсэн санаа оруулж байгаа юм.
Д.Батцогт:  -Ойлгомжтой. Дэмжье гэсэн санал хураалт явуулъя.
12 гишүүн санал хураалтад оролцож 11 гишүүн дэмжлээ.
Дараагийн санал хураалт.  Сумъяабазар, Отгонбаяр нарын гишүүдийн гаргаж байгаа санал юм байна. 120 дугаар зүйлийн нэрийг хөдөлмөрийн ганцаарчилсан эрхийн маргаан таслах комисс гэж өөрчлөх. 
-Комиссын нэрийг өөрчилж байгаа юм байна. Ажлын хэсэг зөвшөөрч байгаа юм байна.
Дэмжье гэдгээр санал хураалт явуулъя.
75 хувиар дэмжигдлээ. Гэхдээ энд Чимгээ зөвлөх.
Ж.Чимгээ:  -Энэ санал дэмжигдсэнээр сая бид нарын хураасан саналын томьёолол дээр дахиад арваад санал гарахаар байгаа юм,нэмж. Яагаад гэвэл бусад заалтуудтай холбогдуулаад бүгд дээр нь өөрчлөлт орно. Энэ заалт орсонтой холбогдуулаад. Энэ чинь бүхэл бүтэн зүйл байгаа байхгүй юу. Бүгд саналын томьёолол дахиж орно. Бүгдээрээ хөдөлнө гэсэн үг. Санал хураагдахгүйгээр явна гэсэн үг, дахиад аягүй олон санал хөдөлнө л гэсэн үг.
Ё.Отгонбаяр:  -Байнгын хороо дэмжсэн юм чинь нөгөөдүүлийг нь найруулгаараа ажлын хэсэг засаад явчихгүй юу.
Д.Батцогт:  -Тэгж болох юм уу?
Тэгвэл Байнгын хорооноос нэр өөрчлөгдөж байгаатай холбоотой холбогдох өөрчлөлтүүдийг найруулгаар оруулж ирэхийг дэмжье гэдгээр санал хураалт явуулъя. Ажлын хэсэгт даалгавар өгч байгаа юм.
12 гишүүн санал хураалтад оролцож, 91,7 хувиар дэмжигдлээ.

Сарангэрэл гишүүн нэг санал гаргасан юм байна. Ажиллагсдын тогтвор суурьшилтай, мэргэжлийн туршлага хуримтлуулж улмаар мэргэших нөхцөлийг бүрдүүлэх зорилгоор хөдөлмөрийн дэвтэр хөтөлнө. Ийм санал оруулах гэж байгаад татаж авч байгаа юм байна.

Ганбаатар гишүүн өөрөө ирээгүй учраас би хураалгах бололцоогүй. Ажлын хэсэг дээр ихэнх заалтыг нь авчихсан байна. Одоо аль жагсааж бичсэн саналаар санал хураалгах вэ. Би үүнийг нь хураахгүй.

Би найруулгын чанартай саналаар санал хураалгая.

Хоёр:Найруулгын чанартай саналын томьёолол:

1. Төслийн 1 дүгээр зүйл, 1.1 дэх хэсгийн “Хуулийн зорилго” гэснийг “хуулийн зорилт” гэж тус тус өөрчлөх.

2.Төслийн 2.1, 2.2 дэх хэсгийн “зохицуулна” гэснийг “тогтооно” гэж өөрчлөх.

3.Төслийн 2.2.2 дахь заалтын “ажил олгогч эздийн” гэснийг “ажил олгогчдын” гэж өөрчлөх. 

4.Төслийн 4.1.11 дэх заалтын “хувь хүн өөрөө хүсээгүй байхад нь” гэснийг “хүний хүсэл зоригоос гадуур” гэж өөрчлөх.

5.Төслийн 6.4 дэх хэсгийн “ажил, үүрэгтэй холбоогүй” гэснийг “хувь хүний нууцтай холбоотой” гэж өөрчлөх.


6.Төслийн 14.1.3 дахь заалтын “ажил, үүрэг гүйцэтгэснийхээ төлөө” гэснийг  “гүйцэтгэсэн ажил, үүрэгтээ” гэж өөрчлөх.

7.Төслийн 14.3.1 дэх хэсгийн “тогтоомжийг” гэснийг “тогтоомж болон дотоод журам, дотоод хэм хэмжээг” гэж өөрчлөх.


8.Төслийн 19.4 дэх хэсгийн “байх үүрэгтэй” гэсний өмнө “, хувийн зорилгоор ашиглахгүй” гэж нэмэх.

9.Төслийн 19.7 дахь хэсгийг доор дурдсанаар өөрчлөн найруулах:


“19.7.Хамтын хэлэлцээнд оролцогчдод олгох хөлс, холбогдох зардлыг хэлэлцээний дэгийн дагуу олгоно.”


10.Төслийн 28.1 дэх хэсгийн “хөдөлмөрийн нөхцөлийн” гэснийг “хөдөлмөр эрхлэлтийн” гэж тус тус өөрчлөх.

11.Төслийн 28.4 дэх хэсгийн “тооцож,” гэсний дараа “ажил олгогч” гэж нэмэх.  


12.Төслийн 29.4, 89.1, 89.2 дахь хэсгийн “цаг тооллын” гэснийг “хуанлийн” гэж тус тус өөрчлөх.

13.Төслийн 32.1.4 дэх заалтын “ажил, үйлчилгээний хэмжээ” гэснийг “ажлын ачаалал” гэж өөрчлөх.

14.Төслийн 35.2 дахь хэсгийн “гэрт” гэсний дараа “, эсхүл түүний өмчлөл, эзэмшлийн орон байранд” гэж нэмэх, “гэрээнд уг ажилтан”, “, хоол, хүнс,” гэснийг тус тус хасах. 

15.Төслийн 38 дугаар зүйлийн “хориглох” гэснийг “хязгаарлах” гэж өөрчлөх. 

16.Төслийн 40 дүгээр зүйлийн “болон шилжүүлэн” гэснийг хасах.

17.Төслийн 40.4 дэх хэсгийн “тохирч” гэсний дараа “нэг жилээс дээшгүй хугацаагаар” гэж нэмэх.  

18.Төслийн 41.1.6 дахь заалтын “гараагүй” гэснийг “гарах хүртэлх хугацаанд” гэж өөрчлөх.

19.Төслийн 41.1.10 дахь заалтын “, эсхүл ажиллахгүй байгаа” гэснийг хасах.

20.Төслийн 41.3 дахь хэсгийн “хөдөлмөр эрхлэлтийн харилцаа дуусгавар болно.” гэснийг “хөдөлмөрийн гэрээг мөн үндэслэлээр цуцлагдсанд тооцно.” гэж өөрчлөх.

21. Төслийн 42.2 дахь хэсгийг доор дурдсанаар өөрчлөн найруулах:

“42.2.Энэ хуулийн 42.1.1, 42.1.2-т заасан эрх бүхий байгууллага, албан тушаалтан гаргасан шийдвэрээ зохих журмын дагуу ажил олгогчид хүргүүлнэ.”

22.Төслийн 46.1.4 дэх заалтын “давтан” гэснийг “удаа дараа” гэж өөрчлөх.

23.Төслийн 46.1.8 дахь заалтын “бусад” гэсний дараа “үндэслэл” гэж нэмэх.
24.Төслийн 49.1.1-49.1.3 дахь заалтын  “сүүлийн 3 сарын дундажаар бодсон” гэснийг хасч, “сарын цалин” гэснийг “сарын дундаж цалин” гэж өөрчлөх.  



25.Төслийн 50.3 дахь хэсгийн “Тухайн үед уг шийдвэрийг гаргаагүй бол нөхөн гаргана.” гэснийг хасаж, доор дурдсан агуулгатай 50.8 дахь хэсэг болгон өөрчлөх:

“50.8.Энэ хуулийн 50.3-д заасан шийдвэрийг гаргаагүй бол нөхөн гаргаж ажилтанд өгнө.”
26.Төслийн 51.1 дэх хэсгийн “зохион байгуулалтад” гэснийг “хэмжээг тогтоохдоо” гэж өөрчлөх.
27.Төслийн 53.1 дэх хэсгийг доор дурдсанаар өөрчлөн найруулах: 

“53.1.Мэргэшлийн түвшний үндэсний зохицуулалтад үндэсний ажил мэргэжлийн ангилал, тодорхойлолт болон ажил, мэргэжлийн лавлах, мэргэшлийн түвшин, ажилтанд олгох мэргэшлийн зэрэг, баталгаажуулалт, эдгээртэй нийцсэн цалин хөлсний тогтолцоог хамааруулна.”
28.Төслийн 53.2 дахь хэсгийг “мэргэжлийн тодорхойлолтыг” гэснийг “мэргэжлийн лавлахыг” гэж өөрчлөх.
29.Төслийн 53.4 дахь хэсгийг 53.4, 53.5 дахь хэсэг гэж өөрчлөх.
30.Төслийн 54.2 дахь хэсгийн “зөвшилцсөн” гэснийг “тохиролцсон” гэж, “хамтын гэрээ байгуулан” гэснийг “хамтын хэлэлцээрээр” гэж тус тус өөрчлөх.
31.Төслийн 57.4 дэх хэсгийн “ажилтанд” гэснийг “ажилтныг нөхөн амруулаагүй бол” гэж, “нь 2” гэснийг “нэг аравны тав дахин” гэж тус тус өөрчлөх.
32.Төслийн 60.2 дахь хэсгийн “нь тохируулан” гэснийг “ногдох” гэж өөрчлөх.
33.Төслийн 62.2 дахь хэсгийн“Хөдөлмөрийн нөхцөлийг” гэснийг “Хөдөлмөр эрхлэлтийн зарим нөхцөлийг” гэж, “эмнэлэг хөдөлмөрийн магадлах комиссын дүгнэлт” гэснийг “эмнэлгийн дүгнэлт” гэж тус тус өөрчлөх.
34.Төслийн 70.1 дахь хэсгийн “үйл ажиллагаагаа” гэсний өмнө “хөдөлмөрийн дотоод журмаар” гэж нэмэн, “байгуулж болно.” гэснийг “байгуулахаар тогтоосон бол” гэж өөрчилж,  “нийт ажилтны” гэсний өмнө “хөдөлмөрийн дотоод журмаар тогтоож,” гэснийг хасах. 
35.Төслийн 70.2 дахь хэсгийн “Ажилтан уртасгасан ээлжээр долоо хоногт дөчөөс илүү цаг ажиллавал илүү ажилласан цагийн хөлсийг энэ хуулийн 57 дугаар зүйлийн 57.1 дэх хэсэгт заасны дагуу нэмэгдүүлж олгоно.” гэснийг “70.3” дахь хэсэг гэж өөрчлөх.
36.Төслийн 73.1 дахь хэсгийн “22 цагаас” гэсний өмнө “тухайн өдрийн” гэж,  “06 цаг “ гэсний өмнө “дараа өдрийн” гэж тус тус нэмэх.
37.Төслийн 57.5 дахь хэсгийн “хэт халуун ба хүйтэн, газрын дор, хээрийн” гэснийг, 83.2-ийн “аюултай, газрын доорх ажлын байранд” гэснийг “хөдөлмөрийн хэвийн бус” гэж тус тус өөрчлөх.
38.Төслийн 76.2.4 дэх заалтын “хийхгүй” гэснийг “гүйцэтгэхгүй”гэж өөрчлөх.
39.Төслийн “87-123” дугаар зүйл гэж “88-124” дүгээр зүйлийн дугаарыг өөрчлөх.
40.99.2 дахь хэсгийн “маргааныг” гэсний өмнө “хөдөлмөрийн сонирхлын” гэснийг хасах.
41.Төслийн 99.4 дэх хэсгийн “эсхүл аль нэг тал нь” гэснийг хасах. 
42.Төслийн 117.2 дахь хэсгийг “117.2.1-117.2.3” гэсэн заалттай болгох.
43.Төслийн 123.1.2, 123.1.5-123.1.7, 123.1.10-123.1.12, 123.1.17 дахь заалтын “ажил олгогч” гэснийг “ажил олгогч иргэнийг” гэж тус тус өөрчлөх.
44.Төслийн 123.1.2 дахь заалтын “25-50” гэснийг “гурваас тав” гэж, “51-100” гэснийг “арваас арван тав” гэж тус тус өөрчлөх.
45.Төслийн 123.1.5 дахь заалтын “10-15” гэснийг “гурваас тав” гэж, “15-25” гэснийг “арваас арван тав” гэж тус тус өөрчлөх.
46.Төслийн 123.1.8 дахь заалтын “25-30” гэснийг “таваас арав” гэж өөрчлөх.
47.Төслийн 123.1.10 дахь заалтын “10-15” гэснийг “гурваас тав” гэж, “15-25” гэснийг “таваас долоо” гэж тус тус өөрчлөх.
48.Төслийн 123.1.12 дахь заалтын “25-50” гэснийг “гурваас тав” гэж, “50-100” гэснийг “хориос хорин тав” гэж тус тус өөрчлөх.
49.Төслийн 123.1.13 дахь заалтын “25-50” гэснийг “таваас арав” гэж өөрчлөх.
50.Төслийн 123.1.17 дахь заалтын “10-15” гэснийг “таваас арав” гэж, “ 20-25” гэснийг “арваас арван тав” гэж тус тус өөрчлөх.
51.Төслийн 123.1.20, 123.1.21 дэх заалтын “15-25” гэснийг “таваас арав” гэж тус тус өөрчлөх.
Дэмжье гэсэн санал хураалт явуулъя.
Гурав.Дагалдах хуулийн төслүүдийн талаар гаргасан зарчмын зөрүүтэй саналын томьёолол:

/Зарчмын зөрүүтэй саналын 32 дахь санал дэмжигдсэн тохиолдолд доорх саналын томьёоллоор санал хураалт явуулах/
1.Төрийн албаны тухай хуульд нэмэлт, өөрчлөлт оруулах тухай хуулийн төслийн “нэмэлт, өөрчлөлт оруулах” гэснийг “өөрчлөлт оруулах” гэж өөрчлөх.

2.Төрийн албаны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг хасаж, “1 дүгээр зүйл”, “2 дугаар зүйл” гэж “2 дугаар зүйл, 3 дугаар зүйл”-ийг өөрчлөн дугаарлах.
3.Эрүүл мэндийн тухай хуульд өөрчлөлт оруулах тухай хуулийн төслийг Хөдөлмөрийн тухай хуулийн шинэчилсэн найруулгын төслийн 81 дүгээр зүйлийн 81.4 дэх хэсгийг /81.4.Хөдөлмөрийн нөхцөл, ажилласан нийт жилийг харгалзан ажилтанд үндсэн амралт дээр нь доор дурдсан нэмэгдэл амралтыг олгоно/ өөрчлөн найруулсантай холбоотойгоор хууль санаачлагчид нь буцаах.
Найруулгын саналыг бүхэлд нь уншлаа. Дэмжье гэсэн санал хураалт явуулъя.
12 гишүүн санал хураалтад оролцож 11 гишүүн дэмжлээ. 
Гурав.Дагалдах хуулийн төслүүдийн талаар гаргасан зарчмын зөрүүтэй саналын томьёолол:

Зарчмын зөрүүтэй саналын 32 дахь санал дэмжигдсэн тохиолдолд доорх саналын томьёоллоор санал хураалт явуулна гээд.
1.Төрийн албаны тухай хуульд нэмэлт, өөрчлөлт оруулах тухай хуулийн төслийн “нэмэлт, өөрчлөлт оруулах” гэснийг “өөрчлөлт оруулах” гэж өөрчлөх.
Дэмжье гэснээр санал хураая. 

12 гишүүн оролцож, 10 гишүүн дэмжлээ.

2.Төрийн албаны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг хасаж, “1 дүгээр зүйл”, “2 дугаар зүйл” гэж “2 дугаар зүйл, 3 дугаар зүйл”-ийг өөрчлөн дугаарлах.
Дэмжье гэснээр санал хураая. 

12 гишүүн оролцож, 91,7 хувиар дэмжигдлээ.
3.Эрүүл мэндийн тухай хуульд өөрчлөлт оруулах тухай хуулийн төслийг Хөдөлмөрийн тухай хуулийн шинэчилсэн найруулгын төслийн 81 дүгээр зүйлийн 81.4 дэх хэсгийг /81.4.Хөдөлмөрийн нөхцөл, ажилласан нийт жилийг харгалзан ажилтанд үндсэн амралт дээр нь доор дурдсан нэмэгдэл амралтыг олгоно/ өөрчлөн найруулсантай холбоотойгоор хууль санаачлагчид нь буцаах.

Дэмжье гэснээр санал хураая. 

12 гишүүн оролцож, 11 гишүүн дэмжиж, 91,7 хувиар дэмжигдлээ.

Одоо зарчмын зөрүүтэй саналыг найруулгын саналд оруулж санал хураалгая гэсэн. Би нийт дугаарыг нь яая гэж бодож байна.

1, 5, 6, 7, 8, 19, 20, 21, 26, 27, 30, 31, 32, 36 дугаар санал. Нийт 14 саналыг найруулгын саналд оруулъя гэсэн саналыг ажлын хэсэг өгсөн байна. Дэмжье гэсэн саналаар санал хураалт явуулъя. Цаана нь 36 үлдэж байгаа, арай дээрдэж байна.

12 гишүүн санал хураалтад оролцож 11 гишүүн дэмжиж, 91,7 хувиар дэмжигдлээ.

Үүгээр Хөдөлмөрийн хуулийн шинэчилсэн найруулгын анхны хэлэлцүүлгийг хийлээ. 

Санал, дүгнэлтийг Улсын Их Хурлын нэгдсэн чуулганд Тлейхан гишүүн танилцуулна.

Одоо хамгийн сүүлийн асуудал байгаа.

Нийгмийн даатгалын үндэсний зөвлөлийн гишүүдийг нөхөн томилох.

Гишүүдэд бүх материал нь тарчихсан байгаа. Ганбаатар, Оюунчимэг, Осоргарав, Батхүлэг, Балдангомбо, Шинэбаяр, Ганбаяр, Ганпүрэв гэсэн долоон хүн байгаа юм байна. Гишүүд энэ долоогоос хоёр хүнийх нь нэрийг дугуйлж өгнө. Гишүүдэд саналын хуудас тарсан байгаа.
Санал тооллогын комисс гэж байгуулах юм байна, гурван гишүүний бүрэлдэхүүнтэй. Одонтуяа, Хаянхярваа, Баярсайхан гурваар ажлын хэсэг байгуулъя. Ажлын хэсгийн ахлагч нь Одонтуяа, дээр нь манай референт Отгон ороод, санал тоолох комиссыг байгуулж байна.

Дэмжье гэдгээр санал хураалт явуулъя.
Гишүүдээс нэр дэвшигчидтэй холбоотой асуулт асуух гишүүд байна уу?
-Алга байна.
Санал хэлэх гишүүд байна уу?
-Алга байна.
Одоо ажлын хэсэг ажилдаа оръё.
Одоо ингэх юм байна шүү, санал авах хуудсуудыг тооллогын комисс нэгтгэж хамгийн олон санал авсан хоёр нэр дэвшигчийг танилцуулна.
Ажлын хэсгийн ахлагч Одонтуяа гишүүн дүнг танилцуулаад хамгийн олон санал авсан хоёр нэр дэвшигчийн нэрийг зарлах юм байна.
С.Одонтуяа:  -Нийт арван саналын хуудас ирсэн, арвуулаа хүчинтэй. Эндээс М.Оюунчимэг 1 санал, Б.Осоргарав 2 санал, Б.Балдангомбо 3 санал, Д.Ганбаяр 7 санал, Л.Ганпүрэв 7 санал.
Ингээд хамгийн олон санал авсан нь Д.Ганбаяр, Л.Ганпүрэв. Тус бүр 7 санал.
Д.Батцогт:  -Ажлын хэсгийн оруулж өгсөн хоёр хүнийг Нийгмийн даатгалын үндэсний зөвлөлийн гишүүдийг томилуулах тухай Улсын Их Хурлын тогтоолын төслийг нэгдсэн хуралдаанаар хэлэлцүүлэхийг дэмжье гэсэн томьёоллоор санал хураалт явуулъя.
12 гишүүн санал хураалтад оролцож 12 гишүүн дэмжиж, 100 хувиар дэмжигдлээ.


Байнгын хорооны санал, дүгнэлтийг унших гишүүнийг Одонтуяа гишүүнээр томилъё. 
Гишүүдэд баярлалаа. Өнөөдрийн Байнгын хорооны хэлэлцэх асуудал дууслаа.
Бичлэг буулгасан:
ПРОТОКОЛЫН АЛБАНЫ ШИНЖЭЭЧ
 Б.БАТГЭРЭЛ

